
Korin ok ta pe har ta pe Pau

mupinim Mokoihar ke

Pau kome'é paper ke mupinim ti. Korin ok ta
pe Jesu kotyhar ta ixo. Ame'é ta pe kome'€ paper
pinim ke mondo. Mok®&ihar ke.

Paper pinim a'e mondo py. Ame'é rehe: “Pe-
hendu katu” aja Pau mupinim. Amod ta pandu:
“Pau jande ke muka'u te'e” aja pandu nai. “Ani.
Amuka'u te'e ym” aja Pau mujekwa katu.

Korin ok ta pe har ta rehe a'e ipy'a katu, a'erehe
pyrara hii a'e ixo, aja mujekwa. Aja myrandu katu
ke Paupandu pandunga pe. Pyrara hiiixo, a'erehe
ipy'a katu nga rehe aja a'e mujekwa katu.

Korin ok ta pe Jesu kotyhar har ta ixo ame'é ta

pe Pau mupinim ti

1-2 pehé riki Tupa kotyhar ta ke. Korin ok ta pe
har ta ke pehé. Ihé& Pau. Ko pehé pe paper pinim
ih& amondo axo. Timo ih& namao ixo. Jande mu aja
a'e. Tupa kotyhar ta Ngere ywy pe ixo. Upa katu
te ame'é ta pe paper pinim jamondo jaxo ti. Tupa
putar, a'erehe ihé pe Jesu Kirisutu pandu kwe:

—Nde ke ih& amondo axo. Ihé rehe har nde
erepandu pandu ta ereho — aja Kirisutu pandu.

Ma peja pehé rehe Tup4d, jande pai keruhti ipy'a
katu te hi. Ma peja Jesu Kirisutu, jandema'e
sawa'e te aja ti. Ipy'a katu te hii ti. Ma peja pehé
py'a ke Tupd muhury katu ti. Ma peja Jesu Kirisutu
aja ti. Muhury katu ti.

Japyrara jaxo rahd, jande py'a ke Tupd mdtd
katu

3 Jande rehe Tupa pyrara usak. A'e riki Jesu
Kirisutu, jandema'e sawa'e te pai ke. Jande pai
keruhii ti. Upajande py'a ke a'e mata katu, a'erehe
ma peja japandu: “Ne jo riki katu te me'é ke” aja.
4 Upa katu te mate jakwaha aja jaxo rahd, jande
py'a ke a'e matd katu. Aja rahd, amo ta riki mate
ukwaha ajaixorahd, ame'é tapy'akejandejamata
katu ti. Jande py'a ke Tupad matd, aja amo ta py'a ke
jamata katu ti. 5 Kirisutu pyrara hti kwe. Ixotyhar
ta ke jande, a'erehe a'e aja jande ti. Japyrara jaxo
tl. Inamd jande juehe katu jande jaxo, a'erehe
jande japyrara rahd, jande py'a ke Tupd mata
katu. 6 Myrandu katu ke japandu pandu. A'erehe
jande ke amd ta mupyrara. Pejurujar katu ehe,
a'erehe pehé ke Tupd muha katu. A'erehe pehé
pepyrara aja pexorahd, pehépy'a ke a'e mata katu
ti. Jande py'a ke a'e matd rahd, pehé py'a ke a'e
matd katu ta ti, aja pekwa katu. Pehé pe pyratdha
ke a'e muwyr, a'erehe pehé py'ahu te'e pehendu.
Jande aja pehé& pepyrara pexo rah§, pehé py'ahu
te'e pehendu ti. 7 A'erehe pejurujar katuha ke
pehijar ym ta, aja jakwa katu. Jande aja pepyrara
pexo rahd, jande aja pehé py'a ke Tupd mata katu
ta ti. Aja jande jakwa katu.

Pyraraha te hii ngi Pau ke Tupd muhem

8Jande mu ta aja pehé! Pesaraha! Asia ywy pe
jande jaxo rahd, mate jakwaha. Ame'é ke pekwa
aja japutar. Asia ywy pe jande ke ngd mupyrara
hii. Mahy hii ti. A'erehe jajupandu jande jupe:
“Jande jamand ta” aja jande jupe nai. 9 Mate

jakwaha, a'erehe: “Pau ta mand ta me'é te'e” aja
amo ta pandu, aja jaxo. Aja rahd, mard ka ym
jande te'e jahemiha ingi, aja jakwaha. Tupa jo
riki jande ke muhem ta ingi, aja jakwa katu. A'e
riki ngd ke mukwera katu ame'é ke a'e. 10 Jamand
ta, aja jakwaha. Ani. Ame'€ ngi jande ke Tupa
muhem riki. Jete! Muhem ta k¥ ti. Tapijar te'e we
jande ke a'e muhem ta ky ti, ame'€ ke jakwa katu ti.
(Ame'é ke pekwa katu ti, aja japutar.) 11 Pe, jande
namo ma'e ke pema'ema’e ta ti. Kuja. “Pyraraha
ngi Pau ta ke emuhem” aja jande rehe har Tupa
namo pepandu pandu rahd, jande namo ma'e ke
pema’ema'e katu ti, ame'éja saka. Heta ngd jande
rehe har Tupd namé pandu pandu ame'é ke a'e
muwyr ta jande pe. Jande rehe a'e usak katu ta,
a'erehe: “Pau ke Tupa mupoir” aja ngd ukwa raha,
Tupa pe ngd pandu ta: “Ne jo riki katu te me'é ke”
aja riki.

Te'e Pau pandu ym

12 (Pehé ngi har amd ta pandu: “Pau Kirisutu
mondo ame'é ke aja ym a'e” aja nai. Ani. Kirisutu
mondo ame'é ke ihé&, aja akwa katu.) Kome'é ywy
keruhii pe ihé axo rahd, Tupd mujekwa ame'é ke
namo axo katu. Pehé& namo axo rahd, aja axo ti.
Mokdi akwaha namo axo ym ti. Thé atu akwaha
namo axo ym. Ani. Ihé rehe Tupd ipy'a katu.
A'erehe pyratdha ke ih& pe muwyr. Ame'é namo
kome'é ywy keruhii pe axo katu. Peh& namo axo
rahd, aja ti. A'erehe katu ym ame'g ke ama'ema'e
ym, aja akwa. A'erehe ih& rury katu.

13-14 Amukwehe we paper pinim ih& amondo
pehé pe. Ame'8é ke pepyhyk. Pe, pekwa. Pekwa

katu, ame'é ke j0 paper rehe ih& amupinim.
Mokoi akwaha ihé amupinim ym. Jetehar te ke
amupinim. IThé amupinim ame'é rehe har ta'yr mi
pekwa ri. (Myrandu katu ke ih& apandu, ame'é
ma'ema'eha rehe ih& ke Jesu Kirisutu mondo.)
A'erehe Kirisutu mondo ame'é ke ihé aja upa katu
te pekwa katu, ame'é ke ih& aputar. Aja rah3, Jesu,
jandema'e sawa'e te jywyr rahd, jande rehe pesak
rahd, pehé rury katu ta. Araha pehé rehe jasak
rahd, jande rury katu ta ti.

15-16 Thé amupinim ame'é rehe har pekwa katu,
aja akwa katu. A'erehe ihé ajupandu ihé jupe:
“Masendo ywy koty ihé aho rahd, Korin ok ta pe
ixo ame'é ta rehe ihé asak ta aho” aja ihé jupe.
Kuja t1. “Masendo ywy ngi ihé ajywyr rahd, Korin
ok ta pe ixo ame'é ta rehe ihé asak ta aho ti” aja
ih&jupe. Ajarahd, mokoihar pehérehe ihé asak ta.
Aho rahd, asak ta. Ajywyr rahd, aja ti. Asak ta ti.
Ajarahd, mokdihar pehé rury katu ta. Pe, pehé ngi
ihé& aho rahd, ma'e ke ihé pe peme'é katu ta. Aja
rahd, Jundéi ywy pe aho katu ta. 17 (“Aho ta” aja
ihé apandu. Pe, je'€ha ihé pe amd muhyk werur,
a'erehe: “Aho ym we ta ri” aja apandu. Ame'é ke
pehé ngi har amo ta ukwa rahd, kuja ukwaha nga
jupe nai.) “Manga te'e ixo aja me'é sawa'e Pau” aja
nal. Ani. Ajaym. “Ihé aho ta” aja apandurahd, ihé
atu aputar ame'é ke apandu, aja a'eta ukwaha nai.
A'erehe a'eta pandu: “ ‘Aho ta’ aja Pau panduraha,
pahar: ‘Ani. Aho ym ta’ aja pandu” aja pandu
pandu. A'erehe: “Manga te'e ixo aja me'é sawa'e
Pau” aja ukwaha nai. 18 Ani. Aja ym ihé. Tupa
pandu ame'g ke a'e ma'ema’e katu. Aja ihé ti. [hé
apandu ame'é ke ama'ema’e katu ti. A'erehe: “Aho

ta” aja ihé apandu rahd, pahar: “Ani, aho ym we
tari” ajaym ihé apandu. A'erehe amanga te'e axo
aja me'é sawa'e ym ihé, aja pekwa.

19 Amd we ti. Jesu Kirisutu Tupa ra'yr. Ehe har
pehé pe ihé apandu pandu. Sir aja ti. Timo aja ti.
Pandu pandu ti. Manga te'e ixo aja me'é sawa'e
ym te Kirisutu. Ani. A'e pandu ame'é ke aja te'eha
a'e ma'ema'e katu. Aja ihé ti. Thé apandu ame'é
ke ama'ema'e katu ti, aja pekwa katu. 20 Pesaraha!
Upa katu te Tupd pandu ame'é ke Jesu ma'ema'e.
Tupd pandu katu ame'é ke Jesu muhyk katu ti.
A'erehe Jesu rehe har jakwa rahd, jetehar te ke
ih& apandu, aja jakwa katu. Aja rah&: “Tupa riki
katu te ame'é ke a'e” aja ngad pandu ta. (A'erehe
amanga te'e axo ajame'é sawa'e ymihé, aja pekwa
katu ti) 21 Pe, Tupa riki jande pe pyratdha ke
muwyr. A'erehe Kirisutu kotyhar ta ke jande aja
a'e mujekwa katu jande pe. Pehé pe aja jande
pe a'e mujekwa katu ti. A'e riki jande pe pandu:
“Théma'e parakyha ke pema'e peho” aja. (A'erehe
Kirisuturehe har japandu pandujaxo.) 22(Théma'e
ke rehe ihé rer ih& amupinim.) Tupa aja ti. “Ko
ih&ma'e ke” aja Tupd pandu. A'erehe jande py'a
rehe I'd ke muwyr. Aja rahad: “Ko ih&ma'e ke”
aja a'e mujekwa katu. Jande py'a rehe I'a ke a'e
muwyr. Ame'é kuja mujekwa. Yman raha, jande
ke a'e muhd katu ta, aja mujekwa. (Jande py'a
rehe I'd ihi katu, a'erehe ihé apandu ame'é ke ihé
ama'ema'e katu aja pekwa katu ti.)

Pehé pe aje’é je'é tar ym, a'erehe pehé koty aho
ym

23Ko jetehar te ke pehé pe ih& apandu, aja Tupéa
ukwa katu riki. Jetehar te ke ih& apandu ym rah3,
ma peja ihé ke Tupd mahy katu. Ko pehé pe
apandu: “Pehé koty ihé& aho ta” aja. Pe, ihé& aho
ym. Ma'erehe my? Ame'é ke amujekwa ta apo
'y. Kuja. Thé ajupandu ihé jupe: “Korin ok ta pe
ih& aho rah§, a'ep pe har ta pe ihé aje'é je'é hii ta.
Ame'étaixohakatuym, a'erehe aje'é€je'€ hiita” aja
ihé jupe. Ani. Aja aje'é je'€ tar ym. A'erehe pehé
koty ih€ aho ym riki. 24 “Aje'¢ je'd ta” aja apandu
rahd, peh&ma'e kapitd ihé aja my? Ani. Aja ym
ih&. Myja me'é pejurujar katumy? Ame'érehe har
ih& apandu ym. Kirisutu rehe pejurujar katuha ke
pehijar ym, aja ih& akwa katu. “Aje'€ je'é hi ta”
aja apandu rahd, pexoha rehe har jo ihé apandu.
Pehé pexoha ke ih& amukatu tar katu. Aja rah3,
Tupa koty pehé py'a pejumuruwak ta my ti.

2

1-2Pehé ke jande jamuhury tar katu, a'erehe ihé
ajupandu 1hé jupe: “Korin ok ta pe ihé aho ym
we ta ri. Aja rahd, ame'é ta ke ih& amupyai ym
ta” aja ihé jupe. Pesarahd! Pehé ke ihé amupyai
rahd, awa riki ihé ke muhury katu ta my? Nixoi
awa! Ihé riki amupyai ame'é ta jo riki ihé ke
muhury katu ta. Pehé ke ame'é ta. A'erehe pehé
ke ih& amupyai tar ym. (A'erehe pehé koty aho
ym ri) 3 Paper pinim pehé pe ih& amondo py.
Ame'é pe ih€ aje'é je'd hii ha pehi. Aja rahd, upa
pehé pexoha ke pemukatu my? Aja ym rah3,
pehé rehe ih& ahyk rahd, ihé aje'd je'é hii ta ti.
Aja rah§, ihé apyai ta, aja ih& aputar ym. Ihé ke
pemupyai, ani. Ihé ke pemuhury katu ta me'é

te'e. Ihé& rury katu rahd, pehé rury katu ti, aja
ih& akwa katu. 4 Amukwehe pehé pe paper pinim
ih& amondo rahd, upa ihé py'a rupi ihé apyai te.
Ajumupyai ti. [hé apyai, a'erehe ihé& ajixi'u hii ti.
(Thé amupinim airah3, ajixi'u aiti.) Upa pehé&rehe
ihé apy'a katu te, aja ihé amujekwa tar katu pehé
pe, a'erehe ame'é paper pinim ihé amondo. Pehé
ke ih& amupyai, ani. Aja aputar ym.

Ma'e ka'u te'eha ke ma'e ame'é sawa'e rehe pehé
py'a pemujywyr katu
5 (Pehé koty imdi nungar namd ukwer kwe.
Ame'é rehe har ih& amupinim kwe.) Amo ta ke
ame'é jaxer ai ma'e ame'é mupyai rahd, ihé ke
j0 mupyai ym. Pehé ke a'e mupyai ti. A'erehe:
“Upa katu te pehé riki ihé ke mupyai” aja apandu
tar ym. 67 Ame'é sawa'e pe pehé ngi har hetaha
ta je'd je'd hi. Ame'é a'ewan riki. Tupd koty
ipy'a ke ame'é mujywyr. A'erehe apo pehé py'a
pemujywyr katu tame'é te'e ehe. A'e ke pemuhury
ti. Ajarahd, ame'é sawa'e tapijar te'e we pyai ym
te ta ixo. “Mate ihé& ke akwaha” aja pandu ym ta.
“Ihé& ke Tupd putar ym” aja ukwa ukwa ym ta ixo
t1. 8 A'erehe pehé pe ihé apandu. Pehé pepy'a katu
ehe, aja pemujekwa ipe, sawa'e pe.
9-10Upa ihé apandu ame'é ke rehe pehendu katu
my, ame'é ke ihé akwa tar katu. Aja te'eha ihé
apandu ame'é ke rehe pehendu katu my. Ame'é ke
ih& akwa tar katu ti. A'erehe paper pinim pehé pe
ih& amondo kwe. Ma'e ka'u te'eha ke ame'& sawa'e
ma'e. Ame'é ke rehe pehé py'a pemujywyr rah3,
ihé rehe pehendu katu, aja akwa katu. Pehé py'a
pemujywyr ehe rahd, ih& py'a ihé amujywyr ehe

ti. Pehé ke ihé amuhury tar katu, a'erehe ame'é
sawa'e rehe ihé py'a ihé amujywyr ti. (A'e t§. Thé
py'a ihé amujywyr ehe.) Kirisutu ih€ rehe usak,
aja ih& axo, a'erehe ihé py'a ame'é sawa'e rehe ihé
amujywyr ti. 11 Aja rah3, jande ke Satana muka'u
te'e ym ta. (Aja ramiii a'e) Ae putar ame'd ke
jande jakwa katu. Jande riki ma'e jaka'u te'eha
ke jama'ema'e, ame'é ke a'e putar, aja jande jakwa
katu.

Toroa ok ta pe Pau ixo rahd, jumupyati a'e

12 Toroa ok ta rehe ihé ahyk aho rahd, a'ep
myrandu katu ke ih& apandu pandu. Kirisutu
rehe har apandu pandu. Araha Kirisutu rehe nga
ke jandema'e sawa'e te mujurujar katu. A'erehe
heta jurujar katu ehe. Ame'é riki jandema'e
sawa'e te ma'ema'eha ke, aja akwa katu. 13 Araha
Tit, jande mu ke ih& amahem ym, a'erehe ihé
ajumupyai hit. (Ihé rehe pehendu katu my, ame'é
ke Tit pandu ta ihé pe, aja akwaha nai. Nixoi a'ep.)
A'erehe a'ep pe har ta pe ihé& apandu: “Tit ke ih&
akekar ta aho” aja. Pe, Masendo ywy pe ihé aho.

Tupd pe ma'e pihe katu ame'é ke jande

14 (Amo raha we, Tit rehe asak. A'erehe pehé
pexoha rehe har akwa. Pexoha katu, aja akwa.)
A'erehe Tupd pe ihé apandu: “Ma! Ne jo riki
katu te me'é ke” aja. Pesarahd! Amo ta ke kapita
muputu'u rahd, muputu'u ame'é ta ke a'e werur.
“Ko ihé amuputu'u ame'é ta ke” aja kapita muje-
sak hekoha ta pe. Aja Tupa ti. Kirisutu riki kapita
keruhil a'e. (Jande jajurujar katu ehe.) A'erehe
jande riki Kirisutu kotyhar ta ke. (A'erehe a'e
muputu'u ame'é ta aja saka jande ti.) A'erehe



2 KORIN 2:15 ix 2 KORIN 2:17

Kirisutu namo jande ke Tupad mujesak hekoha ta
pe, ame'éja saka. A'erehe: “Ne j0 riki katu te me'é
ke” aja Tupa pe ihé apandu.

Tupa pandu jande pe: “Kirisutu rehe har
pepandu pandu peho” aja. A'erehe ehe har
japandu pandu jaho. Ma'e pihe katu ame'é ke amo
jyhé&rahd, upa koropi pihe katu. Aja Kirisutu rehe
har japandu rahd, upa nga renda rupi Kirisutu
rehe har ukwata. (Ma'e piheha ok ta rupi upa pihe
katu, ame'&ja saka.) 15 Tupd pe jande ke Kirisutu
me'é, ame'éja saka. A'erehe Tupd pe jande riki
ma'e pihe katu ame'éja saka. Aja rahd Kirisutu
rehe har japandu pandu. Tupa muha katu ame'é
ta pe japandu pandu. Mupyraraha renda pe oho
ta ame'é ta pe japandu pandu ti. Kirisutu rehe
har japandu pandu ti. 16 A'lerehe ame'g ta hendu
rahd, ma'e inem, ame'éja saka nga pe. Putar ym.
A'erehe mupyraraha renda pe oho ta. Tupa koty
oho ta ame'é ta pe ani. Kirisutu rehe har hendu
rahd, ma'e pihe katu, ame'éja saka. Jurujar katu
ehe. A'erehe Tupd namo ixo ta.

Pesarahad! Kirisutu rehe har mupyraraha renda
pe oho ta ame'é ta pe amd pandu pandu. Tupa
koty oho ta ame'é ta pe aja ti. Pandu pandu ti.
Ajarahd, awa riki Kirisutu rehe har pandu pandu
katu my? 17 Jande riki. Amd ta ani. Jande aja a'eta
ixo ym. Amo ta Tupad je'€ha ke pandu pandu rah3,
tamatarer hti ke pyhyk ta, aja ukwaha nai. (Ihé aja
t1, aja peh& ngi har amo ta pandu nai. Manambe
aja ti. Tamatarer hii japyhyk, aja jande rehe har
pandu nai ti) Ani. A]a ym jande. Jande ke Tupa
mondo, a'erehe ima'e je'€ha ke japandu pandu.
Mokaoi ]akwaha aja ym japandu pandu. Kirisutu

miasu ta ke jande, a'erehe jande rehe Tupa usak,
aja jaxo. Aja ima'e je'€ha ke japandu pandu.

3

Tupd je'éha pyahu ame'é ke

1(Thé apandu ame'é ke jetehar te ke, aja pekwa
katu.) Ihé rehe har amd we pehé pe apandu ym
ta me'é te'e. Pekwa katu, a'erehe apandu ym ta
me'ée te'e. Paper rehe: “Pau katu ame'é ke a'e” aja
amd mupinim. Aja ih& aputar my? Ani. Aputar
ym. Amo ta aja putar riki. Ehe har amo ta ukwa
ta: “Katu ame'é ke a'e” aja. A'erehe paper rehe ehe
har am6 mupinim. Ihé ani. Aputar ym. Pe, paper
rehe ih& rehe har pemupinim, aja rahd amo ta ihé
rehe har ukwa ta. Aja aputar ym ti. Pesaraha!
2 (Myrandu katu ke peh€ pe japandu pandu rah3,
Kirisutu rehe pejurujar katu. A'erehe pehé rehe
amod ta usak rahd, jande riki Kirisutu mondo
ame'é ta ke jande aja ukwa katu.) A'erehe pehé
rehe usak rahd, pehé atu ih&ma'e paper pinim
ame'&ja saka. Manambema'e aja ti. Ima'e paper
pinim ame'&ja saka ti. Paper pinim rehe amo usak
rahd, upa ma'e ke ukwa katu. Ame'éja saka pehé
rehe amo ta usak rahd, jande riki Kirisutu mondo
ame'é ta ke jande, aja ukwa katu. A'e t§j. Pehé
rehe japy'a katu. A'erehe jande py'a rehe pexo,
ame'dja saka. 3 Pehé atu paper pinim, ame'&ja
saka ti. Kirisutu mupinim, ame'éja saka. Pehé
koty jande ke Kirisutu mondo, a'erehe ehe har
japandu pandu. Pejurujar katu ehe, a'erehe a'e
riki mupinim, ame'&ja saka. Kirisutu mupinim,
ame'é&ja saka rahd, mupihtiha namd mupinim ym.

Yman ita rehe je'8ha ke Tupad mupinim, ame'éja
saka ym tI. Ani. Awa py'a rehe mupinim, ame'é&ja
saka. Aja rahd, awa py'a rehe I'd ke a'e muwyr.
(Ame'é riki mupiniha, ame'&ja saka.) Ixuwe katu
te hii ame'é ke Tupd. Tupa'a ke Kirisutu muwyr.
4Myrandu katu japandu pandu, ame'é riki jan-
dema'e parakyha. Ame'é rehe jande ke Kirisutu
mondo, aja jakwa katu. A'erehe jandema'e
parakyharehe Tupd usak, ajarah§, katu ajajakwa
katu. 5Jande atu jakwaha namd myrandu katu ke
japandu pandu my? Ani. Aja ym. Tupa riki jande
pe ima'e pyratdha ke muwyr. 6 A'e riki pyratdha
ke muwyr, a'erehe ima'e je'¢ha pyahu ame'é ke
japandu pandu katu. Ame'é je'¢ha pyahu kuja riki.
Kirisutu rehe awa jurujar katu rahd, ipy'a rehe
I'da ke Tupd muwyr. Ame'é je'8ha pyahu ame'é
ke. Moise je'8ha rehe hendu katu rahd, amd koty
ame'é. Moise je'éha rehe jo amod hendu katu rahd,
Tupdnamoixoymteta. Amo py'areheI'dihiraha,
Tupad namo ixo katu ta. Ajarahd, uha te hii ta ixo.
7Yman itape rehe je'8ha ke Tupd moi. Ame'é
ke Moise pe Tupd me'é rahd, a'ep hendy te hi.
Aja pyrataha ke mujesak. (Aja a'ep a'e ixo aja
mujekwa nga pe ti.) Pe, Moise ruwa hendy ht
ti. Ame'é uwe wan ixo rahd, hendy we hi ri.
A'erehe mara ka ym huwa rehe jundéu awa ta
usak usakiha. Ame'é Moise je'€ha ke amd pandu
pandu rahd, kuja ukwa: “Ma! Ma'e aka'u te'eha
ke ih& ama'e. Tupd namd axo ym ta” aja ukwa.
Pe, ame'é je'€ha ke Moise pe Tupd me'é rah§, a'ep
hendy te hii. Pyratdha ke mujesak ti. (Aja a'ep a'e
ixo aja mujekwa nga pe ti.) 8 Aja raha ame'é je'€ha
‘ar koty te we Tupd'a ma'eha. Amo ke muhd katu

rahd, pyrata te ha rupi Tupd'a muha katu. 9 Ame'é
Moise je'é8ha rehe amd hendu rahg, jupandu jupe:
“Ma! Katu ym ih& Ihé& ke Tupad mupyrara ta”
aja. Ame'é Moise je'8ha riki katu riki. Je'éha pyahu
ame'ékei'ar koty te wekatuha. Je'8hapyahuame'é
ke rehe amo6 hendu katu rahd, Tupé pandu: “Nde

katu te. Ma'e nde ereka'u te'eha nde erema'eha
nixoi te nde pe” aja. A'erehe Moise je'€ha 'ar koty

te we je'8ha pyahu katuha. 10 Apo je'€ha pyahu
ame'é namo jaxo. Moise je'éha 'ar koty te we katu
te ha. A'erehe ymanihar Moise je'@ha katu ame'é
ke upa, aja japandu. 11 Moise je'€ha i'i ixo, ame'&ja
saka. Ame'é riki katurahd, upa ym te ame'é kei'ar
koty te hii katuha. Je'8ha pyahu ame'é ke upa ym
te. A'erehe je'€ha pyahu ame'é ke i'ar koty te we

katuha. (Uha te hii ha ke ame'é me'é. A'erehei'ar
koty te we katuha.)

Tupd je'éha ke jundéu awa ta ukwa ym

12]e'8ha pyahu riki upa ym te ta, ame'€ ke jakwa
katu. A'erehe kyje ym ha namo Kirisutu rehe har
japandu pandu. 13 Moise aja jaxo ym ti. Tupa
je'éha wewe ukwa, aja ym jamu'e. Pesaraha!
Huwa ke Moise jupyk. Pan pe jupyk. Aja rah3,
huwa hendyha uwe ame'é ke jundéu awa ta usak
ym. 14 Moise ruwa ke pan jupyk. Aja jundéu awa
tapy'ati. Panpejupyk ame'éjasaka apo ti. A'erehe
yman Moise pe je'8ha ke Tupd muwyr, ame'é ke
jundéu awa ta usak usak tipe rahd, idka mujanam
rdi. (A'erehe ukwa ym.) Kirisutu kotyhar aja jo
amd jumuruwak rahd, ame'é pan kanim. (Aja
rahd, upa ukwa katu.) 15 Apo aja ti. Moise je'8ha ke
jundéu awa ta usak usak rahd, ipy'a ke pan jupyk,

ame'&ja saka ixo we ri. Usak ame'& ke ukwa ym.
16 Pe, jandema'e sawa'e te koty jumuruwak rah3,
ixotyhar aja ixo. Aja rahd, ame'é pan ke Tupa
mukanim. Aja Tupad je'é8ha mujekwa. Jo'ok ame'&ja
saka. Aja raha, je'8ha ke ukwa katu. 17 “Jandema'e
sawa'e te” aja Tupa je'€harehe panduhaihi. Ame'é
riki Tupd'a ke. Pe, jandema'e sawa'e te'd riki
jande py'a rehe ihirah§, jande dka ke a'e mupirer
mi. (Aja rahd, Tupa rehe har jakwa katu te ta.)
18Jande ruwa ke pan pirer ame'€ ke jupyk ym jaxo.
A'erehe upa jande rehe ngd usak rahd, katu ame'é
ke jande, aja ukwa. Jandema'e sawa'e te katuha
aja jaxo ti, aja ukwa. Pe, jandema'e sawa'e te, a'e
riki Tupa'a ke. A'e riki jande ke muruwak ixo.
Jandema'e sawa'e te katuha aja amd we amo we
jande ke muruwak ixo. Pe, yman rahg, a'e aja jaxo
ta tl. Arahd a'e aja nixoi te ta ma'e jaka'u te'eha
jama'eha ke jande pe.

4

Tupd rehe har nga pe Pau ta mujekwa

1Jande rehe Tupa pyrara usak, a'erehe jande
pe a'e pandu. “Myrandu katu ke pepandu pandu
peho” aja riki. Ame'é riki jandema'e parakyha.
Ame'€ ke jande pe a'e riki me'é, a'erehe: “Mara
ka ym japanduha” aja ym jande py'a pe jakwa
jakwa jaxo. 2 Amd ta ukwa ym ha rupi ma'e
jaka'u te'eha ke jama'ema'e. Upa ame'é ke jahijar.
Ma'e ke jande ke muhuxi, ame'é jaka'u te'eha
jama'ema’eha ke jahijar ti. Tupa je'8ha ke japandu
rahd, amo ta ke jamuka'u te'e tar ym. (“Pau ta
muka'u te'e tar katu” aja amo ta pandu nai.) Ani.

Jetehar te ke Tupd je'€ha mujekwa. Aja jande
jaxo. Tupda jande rehe usak ui, aja jaxo. Aja
rahd, jande rehe amo ta usak rahg, pandu ta: “Pau
ta ixoha katu” aja. 3 Myrandu katu ke japandu
pandu. Ame'é ke amd ta ukwa ym rahd, ame'é
ta riki mupyraraha renda pe oho ixo ame'é ta
ke. A'erehe ukwa ym ixo. 4 Kirisutu riki Tupa
a'e ti. Kirisutu riki katu te me'é ke. (Aja rahj,
nixoi te ma'e jaxeriha ipe.) Ame'é panduha ke
myrandu katu rehe ihi. Pe, myrandu katu ke amé
ukwa rahd, ame'é ukwaha riki ma'e weraha aja
saka. Pe, mupyraraha renda pe oho ta ixo ame'é
ta rehe ame'd weraha hendy ixo tipe, ame'éja
saka. Kirisutu rehe har mujekwa tipe. Ame'é
weraha ke Satana muwe, ame'&ja saka. (Ajd ramii
a'e.) Aja rahd, idkd ke mujanam rai. (Aja rah3,
ukwaha mukanim. A'erehe ukwa ym te.) A'erehe
myrandu katu rehe mupyraraha renda pe oho ixo
ame'é ta jurujar ym. Satana riki Tupa rehe ipy'a
ym ame'8 tama'e kapitad keruht.

5 Sawa'e te wan ta jande a'erehe jande rehe
har japandu pandu. Ani. Aja ym. Jesu Kirisutu
rehe har jande japandu pandu. A'e riki jandema'e
sawa'e te. Nga muhdha ke a'e aja japandu pandu.
Pe, jande riki peh&ma'e miasu ta ke. Jande ke
Jesumondo, a'erehe pehé&ma'e miasu ta ke jande ti.
6 Yman te pytun te'e rahd, Tupa pandu: “Ma peja
wera katu” aja. A'e riki weraha muja. Ame'é Tupa
riki jande py'a pe weraha ke muwyr, ame'éja saka.
(Ajarahd,juehehar a'e mujekwa jande pe.) Pyrata
te hii ame'é ke a'e. Kirisutu rehe har amo ukwa
rahd, Tupd rehe har ukwa ti. A'erehe Tupdma'e

pyratdha ke Kirisutu mujesak.

Jande pe pyratdha ke Tupd muwyr

7 Jande riki pitu te'e. Tujuk pander aja saka.
Imembek. Ani. Ima'e pyratdha ke jande pe Tupa
muwyr. A'erehe ehe har japandu pandu katu.

Ehe har ukwa ame'g ke katu te me'¢ ke. Ehe har
japandu rahd, ima'e pyratdha namo japandu, aja

ngd pe Tupd mujekwa. Jandema'e pyratdha namao
ani. 8 Amo amd rahd, jande ke amd ta mahy
hi tipe. (Jande pe ima'e pyratdha Tupd muwyr.)
A'erehe tapijar te'e we Tupd je'ha ke japandu
pandu. Myja me'é jama'e ta my? Aja amd amo
rahd, jakwa jakwa jaxo. Ani. Mate jakwaha aja
ym te jaxo. 9 Jande ruwajan heta ixo. Pe, jande
rehe katu ame'é ta pete'e ixo ti. Jande ke amo ta
muputu'u ti. Mahy ti. Jande ke jukwa ym we ri.
10 Jesu ke amd ta mupyrara. Aja jande ke amd
ta mupyrara ixo ti. Aja te'e ta jaxo. A'e ke amo
ta jukwa. Aja jande ke amo ta jukwa tar katu
tl. Aja te'e ta jaxo. Jajurujar katuha jahijar ym.
Aja rah3, Jesu ywa pe ixo, a'erehe ima'e pyratdha
ke jande pe muwyr, aja jamujekwa katu nga pe.
(Ajarah3, Jesu ixuwe katu te hi ixo, aja mujekwa
katu.) 11Jande jaxo rahd, jande ke Tupd rehe ipy'a
ym ame'é ta jukwa tar katu tipe. Jesu rehe har
japandu pandu, a'erehe jande ke jukwa tar katu.
Ani. Japandu pandu we ri. Aja rahd, Jesu ywa pe
ixo, a'erehe jande pe ima'e pyratdha ke muwyr, aja
jamujekwa katu nga pe. (Aja rahd, ixuwe katu te
hii ixo, aja mujekwa katu ti.) 12 Pesarahd! Kuja
riki. Jesu rehe har japandu pandu, a'erehe jande
ke amo ta jukwa tar katu. Mate we me'é jande
jaxo. Japyrara jaxo. Pehé& ani. Jande japandu,
ame'é rehe pejurujar katu, a'erehe katu aja pexo.

(Pepyrara ym, aja pexo katu.)

13 Mate we me'é jande jaxo (tapijar te'e we
myrandu ke japandu.) Aja Tupa je'éha rehe pan-
duha ihi:

“Tupd je'€ha riki jetehar te ke aja akwa katu,
a'erehe ame'é ke ih& apandu katu” aja amo
pandu.

Aja Tupd je'dha riki jetehar te ke aja jakwa
katu, a'erehe myrandu katu ke japandu katu ti.
14 Mandha ngi Jesu, jandema'e sawa'e te ke Tupa
mukwera katu muhem. (A'erehe Tupa je'€ha riki
jetehar te ke aja jakwa katu.) Jesu ke Tupa muk-
wera katu muhem. Aja jande jamand rahd, yman
rahd, jande ke a'e mukwera katu ta muhem ti,
aja jakwa katu. Pe, Jesu namo jaxo ta. Pehé aja
tI. Mukwera katu ta muhem ti. Pe, pehé& namo
jande ke huwa koty a'e mupu'am ta. 15 Apo upa aja
japyrara jaxo rahd, pehé pe katu. Myrandu katu
ke pehé pejapandu, a'erehe pehé pe katu. Pe,amo
amo ta rehe pyrara Tupd usak te hii rahd, Tupa
rehe ame'é ta jurujar katu ta. “Ma! Ne jo riki katu
te hi” aja Tupd pe pandu ta ti. Aja katu Tupd rehe
har pandu te hii riki.

Tapijar te'e we Tupd rehe Pdu jurujar katu

16 (Jande ke Tupd mukwera katu ta muhem,
aja jakwa katu.) A'erehe jande jajupyai ym jaxo.
Jande pitu te'e riki. Jande rete tamtiiha ohoho ixo.
Jande py'a ani. Wera rahd pame katu te jande
py'a ke Tupd matd katu. A'erehe tapijar te'e we
Tupa rehejajurujar katu. Jahijar ym ame'é. 17 Apo
jande ke Tupa rehe ipy'a ym ame'é ta mahy we ixo
r1. Jande ke mupyrara we ixo ri. Ame'é upata. Apo

japyrara jande jaxo. Aja rahd, yman rahd, Tupa
namo jaxo ta. Katu te hii ta. Ame'g ke upa ym te
ta. Pyraraha 'ar koty te we katu te ha. A'erehe
jajurujar katuha jahijar ym. 18 A'erehe mara ka
ym ma'e ke rehe amd usakiha, ame'é rehe har
jande py'a pe jakwa jakwa jaxo. Ma'e ke amd usak
ym, ame'é upa ym te ta. Ywa pe Tupd namo ixo
ame'é ke upa ym te ta. Ma'e ke amd usak, ame'é
upa ta. Ame'é rehe har jande py'a pe jakwa jakwa
ym jaxo.

S

Jande rete pyahu ame'é ke Tupd me'é ta

1 (Japyrara jaxo. Ani. Jajurujar katuha jahijar
ym. Yman rahd, jande rete pyahu ame'é ke Tupa
me'é ta.) Pesarahd! Kome'é ywy keruhii pe jaxo
rahd, jande rete riki xipa, ame'éja saka. Xipa ijuk,
ame'é riki jande jamand, ame'éja saka. Jamand
rahd, amo jande rete ke Tupd muja ta, ywa pe.
A'e riki mujd ame'é ke. Ame'é ke ijuk ym te ta.
Uha te hii ame'g ke. 2Ywa pe jande rete pyahu
ame'é ke jande pe Tupd me'é ta. Ame'é ke japutar
katu tipe apo 'y. Japutar katu te hii, a'erehe: “Ma!
Ame'éd namo apo jaxo rahd, katu” aja jande jupe.
3 Amd jande rete pyahu namod jande jaxo ta raha,
jande'd jawe te'e, ame'&ja saka ixo ym ta. 4 Kome'€
ywy keruhii pe jande jaxo rahd, jande pitu te'e
riki. Japyrara jaxo, a'erehe: “Ai 4i 4i” aja japandu,
ame'&ja saka riki. Japyrara jaxo, a'erehe jande
rete ngi jahem tar katu riki. Aja jo ym. Ywa pe
har jande rete pyahu ke japutar katu. Aja rah3,
jamand ym te ta riki. Jande ruha te ha ta riki.

> Jande rete pyahu ke Tupa moi katu ta. Ame'e ke
jetehar te aja a'e mujekwa, a'erehe jande py'arehe
I'd ke a'e muwyr. Aja rahd, yman rahd jande rete
ke a'e mupyahu ta, aja a'e mujekwa katu.

6-8 Tupd'd jande py'arehe ihikatu, a'erehe jande
pyratd katu te jande. Kome'€ ywy keruhti pe jande
jaxo rahd, ywa pe jandema'e sawa'e te namo jaxo
ym 1i, aja jakwa katu. Se jande rete ke jambor,
ame'éja saka. Pe, ywa pe jandema'e sawa'e te
namo jaxo katu, aja japutar katu. Ame'é ke jasak,
a'erehe jajurujar katu ehe. Ani. Aja ym. Jasak
ym we ri. Pe, jande jajurujar katu ehe. Aja te'e
ta jaxo. 9 Jandema'e sawa'e te namo jaxo tar katu.
Amo we ti. Ima'e ma'eha ke jama'ema'’e tar katu.
Ame'é ke jo japutar katu te. Se jaxo rahd, aja
japutar katu te. Ywa pe jaxo rah3, aja ti. Ima'e
ma'eha ke jama'e tar katu ti. 10Jande johu Kirisutu
ruwa Kkoty japu'am ta k§. Upa ixotyhar ta aja
ti. Huwa koty pu'am ta ky ti. Pe, jande rehe
har a'e pandu pandu ta. Kome'é ywy keruht pe
jande jama'ema'eha rehe har a'e pandu pandu ta.
(A'erehe ima'e ma'eha ke aja te'eha jama'ema’e tar

katu.) Katu ame'¢ ke ma'ema'e raha: “Nde katu”
aja Kirisutu pandu ta. Pe, ame'é katuha aja ma'e

katuame'é ke Kirisutume'é taipe ti. Katu ymraha:
“Nde katu ym” aja Kirisutu pandu ta. Pe, ame'é
katuymha ajama'eke a'eme'étati. Aja pame katu
te ta. (A'erehe jandema'e sawa'e te putar ame'é ke
ma peja pema'ema’e katu.)

Tupd rehe katu ame'é ta ke

11 (Jande jama'eha rehe har jandema'e sawa'e
te pandu ta) a'erehe ima'e ma'eha jama'ema'’e tar

katu te. A'erehe amo ta pe japandu: “Pejurujar
katu ehe” aja riki. Jetehar te jamu'e, aja Tupa
ukwa katu. Ajaihé&rehe har pekwa, aja ihé aputar
ti. 12 Aja rahd: “Katu ame'é ta ke jande” aja
japandu ym. Ani. “Jetehar te jamu'e” aja japandu
rahd, jande rehe har pekwa ta, aja japutar. Aja
rahd, amo ta pe katu jande rehe har pepandu katu
ta ti. Ame'é panduha pekwa katu ta. Ame'é ta

amo rehe usak te'e rahd: “Mal Katu ame'é ke”
aja ukwaha nai. Soroka pe jo usak, ame'&ja saka.

Ixoha ukwa ym. Ipy'a pe usak ym, ame'éja saka.
Ame'é ta jande rehe usak te'e, a'erehe: “Katu ym
Pau ta” aja ukwaha nal. Jande jaxoha ukwa ym,
a'erehe: “Katu ym” aja pandu nai.

13Jaka'u te'e jande, aja pekwaha my? Aja jaxo
rahd, Tupdma'e ma'eha ke jama'ema'e tar katu,
a'erehe jaka'u te'e aja jaxo. Jaka'u te'e ym jande,
aja pehé pekwaha my? Aja ym jaxo rahd, pehé
py'a ke jamata tar katu, a'erehe jaka'u te'e aja ym
jaxo.

14 Jande rehe Kirisutu ipy'a katu, a'erehe
a'e putar ame'é ke jama'ema'e katu. Petel
sawa'e mand. Aja rahd, upa awa ta ka'u te'eha
ma'ema'eha ke rehe muhepy. Aja jakwa katu.
A'e mano rahd, upa katu te awa ta mand inamo
t1, ame'€ja saka. 15 A'e mand. Aja rahd, upa awa
ta ka'u te'eha ma'ema'eha ke rehe a'e muhepy.
Aja rahd, apo ixo ame'€ ta juehe har ma'ema'eha
rehe jo usak usak rahd, katu ym. Kirisutu putar
ame'é ke apo ixo ame'é ta ma'ema'e ta me'é te'e
t1. Kirisutu mand, pe, a'e ke Tupd mukwera katu
muhem ti. A'erehe jurujar katu ehe ame'é ta Tupa
namo ixo ta. A'erehe Kirisutu putar ame'€ ke apo

iXo ame'g ta ma'ema'e ta me'é te'e ti. (Aja pehé ti.
Kirisutu putar ame'é ke pema'ema'’e ta me'é te'e
t1.)

16 Am0 rehe jasak rahd: “Peme'd katu.” Amd
rehe: “Peme'é katu ym” aja japandu ym apo 'y.
“Kirisutu katu ym” aja jurujar ym ehe ame'é ta
ukwaha nai. Yman ame'é ta aja jakwa nai ti.
17 Kirisutu kotyhar aja amd jumuruwak rahd, a'e
pyahu ajaixo'y. Kwehehar ixoha ke mukanim, aja
ixo. Ixoha pyahu aja ixo apo'y. 18 Upa ame'é ke
Tupd ma'ema'e ame'é ke. Jande ke a'e muruwak.
Yman huwajan ta ke jande. Apo ehe katu ame'é
ke jande. Ma'e jande jaka'u te'eha jama'ema'eha
ke rehe Kirisutu mano, a'erehe ehe katu ame'é
ke jande aja Tupd muruwak. Pe, jande pe a'e
pandu ti: “Kirisutu rehe har pepandu peho” aja.
A'erehe nga jurujar katu ehe rahd, ehe katu ame'é
ta ke aja Tupd muruwak ti. 19 Jande japandu
ame'€ ke kuja riki. “Myra ngd mupia ame'é ke
rehe Kirisutu mand. A'erehe upa ma'e ngad ka'u
te'eha ma'ema'eha ke Tupd harai. Kirisutu mang,
ame'é namo upa awa ta ke ehe katu ame'é ta aja
Tupad muruwak ixo” aja japandu. Myja me'é ehe
katu aja nga ke Tupd muruwak, ame'é myrandu
ke jande pe Tupd mujekwa. Ame'é ke japandu
pandu.

20 Ko jande jaxo. Kirisutu je'¢ha rupi japandu
pehé pe. Jande japandu rahd, Tupad riki pandu
pehé pe, aja ti. Jande ke Kirisutu mondo, a'erehe
japandu pehé pe: “Tupd ruwajan ta ke pehé. Ma
peja Kirisutu rehe pejurujar katu. Aja rahd ehe
katu ame'é ta ke aja pehé ke Tupad muruwak ta”
aja japandu. 21 Ma'e ka'u te'eha ke Kirisutu ma'e

ym te. Upa jande jaka'u te'eha jama'ema'eha ke
Kirisutu rehe Tupd moi, ame'éja saka. Arahd upa
muhepy. Aja rahd, Kirisutu kotyhar ta aja jaxo
rahd, Tupd pandu ta: “Pehé katu te. Ma'e peka'u
te'eha pema'eha nixoi te pehé pe” aja.

6

1 Tupd pe japaraky aja jaxo. Myrandu katu
japandu pandu, ame'é riki jandema'e parakyha
ke. A'erehe pehé pe japandu katu: “Pehé rehe
Tupa ipy'a katu. A'erehe ixotyhar ta aja pejumu-
ruwak. A'erehe ma peja pexoha pyahu aja pexo”
aja japandu. 2 Aja Tupa je'€ha rehe panduha ihi.
Ame'é ke kuja Tupa pandu:
“Nga rehe apyrara ihé asak, ame'é angaha rehe

uhyk.

Arahd ihé pe pepandu, a'erehe pehé& rehe ihé
ahendu.

Nga ke ihé amuha katu ta, ame'é angaha ke rehe
uhyk.

Ihé pe pepandu, a'erehe pehé ke ih& amuha katu
ta” aja Tupa pandu.

Pesarahd! Apo pehé rehe Tupd ipy'a tar katu.
Apo pehé ke muha tar katu. M3 peja pejurujar
katu ehe ti!

3 Myrandu katu ke japandu pandu, ame'é jan-
dema'e parakyha riki jaxer, aja amd ta pandu,
ame'é ke japutar ym. A'erehe jande katu aja jande
jaxo. Ajarahd amo ta: “Tupd rehe ajurujar tar ym
ih&” aja pandu ym ta. 4 Ani. Kuja jaxo. Upa jan-
dema'e ma'eha namo jande riki Tup&ma'e miasu
ta ke aja jamujekwa nga pe. Tupdma'e miasu ta ke
jande aja jamujekwa rahd, jande ke amo ta mahy

rahgd, jande py'ahu te'e jahendu. Japyrara jaxo ti.
Aja Tupdma'e miasu ta ke jande aja jamujekwa ti.
5>Jande ke amd ta nupa riki. Kyndaha pe jande ke
amo ta kynda raho ti. Jande jurama rupi mutyapu
tyapu hii ngd. Japaraky te hii, a'erehe jande re'd te
hii. Jaker ym ti. Ma'e ke ja'u ym ti. Aja japaraky
te hii. 6 Ma'e jaka'u te'eha ke jama'e aja ym jaxo
tar katu. Ajarahd jande riki Tupdma'e miasu ta ke,
aja jamujekwa pehé pe. Tupad je'eha ke jakwa katu
t1, aja Tupdma'e miasu ke jande, aja jamujekwa ti.
I'i amo ta rehe jahendu te'e ti. Pahar japarahy ym
amo rehe. Katu ame'é ke j6 amo ta pe jama'ema'e
tl. Upa aja Tupdma'e miasu ta ke jande, aja jamu-
jekwa. Jande py'a rehe Tupd'a ihi katu ti. Jetehar
amo ta rehe japy'a katu ti. 7 Jetehar ke j6 amd
ta pe japandu pandu. Tupama'e pyrdatdha namo
ma'e ke jama'ema'’e. Upa aja Tupdma'e miasu ta
ke jande aja jamujekwa katu. Tupa pandu jande
pe: “Pehé katu te. Ma'e peka'u te'eha pema'eha
nixoi te pehé pe” aja jaxo. Aerehe: “Katu ym
pehé&” aja amd pandu raha: “Katu jaxo” aja jakwa
katu. Ajajaxo, a'erehe amo ta pe myrandu katu ke
japandu katu. Upa aja Tupdma'e miasu ta ke jande,
aja jamujekwa katu. 8 Amo6 we ti. Amo ta: “Pau
ta mu'e katu” aja jande rehe har pandu. Amo ta
ani. “Katu ym” aja ukwaha nai. Jande rehe amo
ta juru ai ti. Amo ta: “Katu ame'é ke peme'é ta”
aja jande rehe har pandu ti. Amo ta: “Pau ta te'e
je'd” aja ukwaha nal. Ani. Jetehar te ke japandu
pandu. 9 “Jaxer ke Pau ta” aja amd ta ukwaha nai,
a'erehe jetehar jande rehe har a'eta ukwa tar ym.
“Katu Pau ta” aja amd ta ukwa, a'erehe jetehar
jande rehe har ukwa katu. “Pau ta mano ta” aja

amod ta ukwaha nai. Ani. Pesarahd! Ko jaxo we
r1. “Pau ta ke Tupa mupyrara” aja amo ta ukwaha
nai. Ani. Jande ke jukwa ym we ri. 10 Amo rah3,
japyairiki. Ani. Jande rury katu te we ri. Aja te'e
tajaxo. Japyrara ajajaxo. Pe,amo ta pe Tupa rehe
har japandu. A'erehe ehe har amo ta ukwa katu.
Aja rahd, ame'é riki ima'ehl aja ixo. Jandema'e
nixoi te aja jaxo. Pe, upa ma'e ke japutar, ame'é
ke namo jaxo. Upa aja jaxo rahd, Tupdma'e miasu
ta ke jande, aja jamujekwa nga pe.

11Korinoktapeharta! Ihé rehe katuame'é ta ke
pehé! Upa ma'e ke pehé pe jamujekwa katu. Jande
py'a rehe ihi, ame'é ke upa jamujekwa katu pehé
pe ti. 12 Aja rahd pehé rehe jande japy'a katu, aja
jamujekwa katu. Ame'é ke japutu'u ym pehé ngi.
Jande rehe pehé pepy'a katu, ame'é ke pehé riki
peputu'u, jande ngi. 13 Pehé riki ihé ra'yr ta aja
saka. A'erehe ko pehé pe ihé apandu katu. Pehé
rehe jande japy'a katu, aja pehé ti. Jande rehe
pepy'a katu ti!

Jurujar ym ame'é namo pejumokoéiym pehé pexo

14 Tupa rehe jurujar ym ame'd ta namo pe-
jumokdi ym pehé pexo. Mard ka ym paraky
katuha. Katu ame'é namo katu ym ame'é ke mara
ka ym juehe katuha. Tupéa rehe har ukwa katu
ame'é namod ukwa ym ame'é mara ka ym juehe
katuha. (A'erehe Tupd rehe jurujar ym ame'é ta
namd pejumokdi ym pehé pexo.) 15Kirisutu namd
Satana mard ka ym juja panduha. (Aja rami a'e.)
Aja rahd, Kirisutu kotyhar namd Satana kotyhar
mara ka ym juja panduha. Tupa rehe jo amo ipy'a
moi moi katu ame'é8 namo Tupa rehe jurujar ym

ame'é mard ka ym juehe katuha. (A'erehe Tupa

rehe jurujar ym ame'é ta namd pejumokdi ym

pehé pexo.) 16 Tupad riki ixuwe katu te hti ame'é ke

a'e. Jande py'a rehe a'e ihi katu. A'erehe jande riki

Tupa rehe ngd jumu'eha renda aja saka. A'erehe

Tupa rehe ipy'a ke amd moi moiraha, mard ka ym

tupdran rehe ipy'a ke motha. Jande py'a rehe Tupa

ihi katu. (A'erehe Tupa rehe jurujar ym ame'é ta

namo pejumokoi ym pehé pexo.) Yman kuja a'e

pandu:

“Ihé kotyhar ta namo ihé axo ta. Ame'é ta py'a
rehe ih€& axo katu ta.

[hé rehe ipy'a ke a'eta moi mol ta. Ame'é ta
ih&ma'e wan ta” aja riki. (A'erehe Tupa rehe
jurujar ym ame'é ta namo pejumokdi ym
pehé pexo.)

17TJandema'e sawa'e te pandu ti:

“Tupd rehe ipy'a ym ame'é ta ke pehijar peho.
Ame'é ta ngi petyryk peho.

Upa ma'e jaxer ai ame'é ke pehijar ti. Ajarah3, ihé
kotyhar ta ke pehé aja ih& akwa katu.

18 Pehé pai ke ihé aja ih€ axo ta.

[hé ra'yr ta ke pehé aja pexo ta ti. Ihé rajyr ta
ke pehé aja pexo ta ti” aja yman jandema'e
sawa'e te pandu. Pyrata te hii ame'é ke a'e.

Ta'yr ta ke pehé, a'erehe Tupa rehe jurujar ym
ame'é ta namo pejumokdi ym pehé pexo.

7

1Yman upa aja pandu katuha ke Tupa moi katu
jande pe. Ajarahd, jamu'e katu rahg, jakwa katu.
A'erehe upa ma'e jaka'u te'eha jama'ema'eha ke
ma peja jahijar katu. Ihé rehe katu me'é ta! Apy'a

katu pehé rehe! Apandu katu pehé pe' Ma peja
ma'e jaxer ai ame'€ rehe har jande py'a pe jakwa
jakwa ym ]axo' Ma peja katu jaxo. Ma peja Tupa
rehe jande py'a jamoi moi katu.

Pau hury katu

2 (Thé mu ta! Japandu pehé pe. Jande rehe juru
ai ame'é ta rehe pehendu ym.) Amo ta pe ma'e
katu ym ame'é ke jama'ema’e ym. Jamujaxer ym
amod ta ke. Amo ta ke jamuka'u te'e ym ti. Aja
japyhyk ym ma'e ke. A'erehe ma peja jande rehe
pepy'a katu. 3 Aja apandu raha: “Ihé rehe pepy'a
ym” aja ih& apandu ym. Apandu ramo te: “Pehé
rehe japy'a katu” aja riki. Aja rahd, Tupda putar
rahd, pehé namo aja te'e ta jaxo. Pe, pehé rekoha
pe jamano ta my ti. Aja pehé rehe ihé& apy'a katu
aja amujekwa ta. 4Pehé rehe ihé ajurujar katu.
Amd ta pe: “Korin ok ta pe har ta katu ame'é ta
ke a'eta” aja jO pehé rehe har ihé apandu pandu.
Mate ihé akwaha. Ani. Thé py'a ih& amata katu te
riki. Ihé rury katu te h ti.

5> Masendo ywy pe jahyk rahd, tapijar te'e we
jande ke amo ta mupyrara. Amoé amo rekoha rupi
jaho rahd, aja ti. Jande ke mupyrara ti. Jande
namo amo ta je'é je'd hii ti. Pe, pehé pexoha rehe
har jajumupyai ti. 6 Pyai ame'é ta ke Tupa muhury
katu. A'erehe a'e riki jande ke muhury katu. Jande
rehe Tit uhyk katu uwyr. A'erehe jande ke Tupa
muhury katu. 7 A'e uhyk uwyr rah3, jande ke a'e
muhury katu. Amo we ti. A'e ke pehé pemuhury
katu ti, aja Tit pandu jande pe, a'erehe jande rury
katu ti. Kuja jande pe a'e pandu ti:

—Pau! Nde rehe Korin ok ta pe har ta usak tar
katu. Ne namo ixo ame'é ta rehe aja ti. Usak tar
katu ti. Ame'é sawa'e jaxer ixo, a'erehe ame'é py'a
ke a'ep pe har ta muruwak. Apo Tupa rehe ipy'a
katu'y. A'eta pandu ti: “Ani. Pau ta katu” aja a'eta
pandu — aja Tit jande pe pandu.

A'erehe jande riki jande rury katu te hii.

8 Paper pinim pehé pe ih€ amondo kwe. Ame'€
rehe pesak rahd, pepyai riki. “Ma! Ih& amondo
ym rahd, katu ta tipe” aja ihé akwa ym axo. I'i
pehé ke ihé amupyai, ame'é ke ihé akwa rah3,
ihé apyai ta tipe. 9 Ani. Apo ihé rury katu riki.
Pehé ke ih& amupyai. A'erehe ani. Pehé pepyai,
a'erehe pehé py'a ke pemuruwak. Ma'e peka'u
te'eha pema'eha ke pehijar. Tupa putar, aja pehé
pepyai riki. Pexoha pemukatu, a'erehe pehé ke
jamupyai te, aja ym. 10 Tupa putar, aja amd pyai
rahd, ixoty ipy'a ke a'e muruwak. Pe, ma'e ka'u
te'eha ma'eha ke hijar. Ame'é ke Tupd muha katu.
Ajarahd: “Katu tiki” aja amo0 ukwa. Pe, Tupa rehe
ipy'a ym ame'é ta jupyai a'eta juehe jo raha, Tupa
koty ipy'a muruwak ym. Mand rahd, Tupd namo
iXo ym te ta.

11 Pehé pepyai, a'erehe ixoty pehé py'a ke Tupa
muruwak. Ma peja ame'é ke pekwa pekwa pexo!
Pehé py'a ke a'e muruwak, a'erehe pahar ma'e
katu ym ame'é ke pemukatu. “Ma! Ma'e jaka'u
te'eha ke jama'e. Ame'é¢ ke jamukatu ta” aja
pepandu. Pe, pemukatu ti. “Ma! Ma'erehe ame'é
sawa'e ixoha jamukatu ym my?” aja pepandu.
Pehé pejuparahy pehé juehe ti. Pehé ke Tupa
mupyrara ta, ame'é ngi pekyje ti. Jande rehe
pepy'a katu, aja pemujekwa ti. Ma'e ka'u te'eha ke

ma'e, a'e riki ipy'a ke Tupa koty muruwak ti, aja
peputar katu ti. Ma'e ka'u te'eha ke ma'e, ame'é ke
pemahy tar katu. Upa aja pemujekwa. Aja rah3,
pahar katu ym ame'& ke pemukatu tar katu ti, aja
pemujekwa katu jande pe ti.

12 A'erehe ame'é paper pinim ke ihé amondo
rahd, ma'e ka'u te'eha ke ma'e, ame'é pe ihé
amondo. Ame'é pe j6 ym. Ani. Amo ke ame'd
sawa'e muhuxi. Ame'¢ huxi ame'é pe ihé amondo
tl. Ame'€ pe jO ym ti. Ani. Pehé pe ih& amondo ti.
Ajarahd, jande rehe pehé pepy'a katu te, aja peju-
mujekwa pehé jupe t1. (Jande rehe pehendu katu,
a'erehe jande rehe pepy'a katu, aja pejumujekwa
katu pehéjupeti.) Ame'é ke pehé pe amujekwa tar
katu, a'erehe ame'& paper pinim ke ih& amondo.
“Ame'é katu” aja Tupd pandu ti, ame'éja saka ti.

13 Jande rehe pehé pepy'a katu, a'erehe jande
rury katu ti. Jande jo riki jande rury katu my? Ani.
Tit ke pemuhury ti. Ame'é ke jakwa rahd, jande
rury katu te riki ti. 14 Pehé koty Tit oho tate rah3,
ih& apandu ipe: “Korin ok ta pe har ta katu riki.
Nde rehe haihu katu ta” aja. Pe, ihé apandu aja
pema'ema'e. (A'erehe ihé rury katu axo.) Jetehar
ke pehé rehe har japandu. Aja te'eha japandu. Tit
pe japandu aja peh& pema'ema’e katu ipe. 15 Tit
pandu ame'é ke rehe pehendu katu. Ame'é ke a'e
ukwa ukwa ixo. Pehé rok pe a'e ke pemupyta
katu. Upa a'e pandu ame'é ke pema'ema'e my,
aja pekwa pekwa pexo. Upa ame'é ke Tit ukwa
ukwa ixo rah§, i'ar koty te we pehé rehe a'e ipy'a
katu. 16 Thé apandu ame'é ke pema'ema'’e ta, aja
ih& akwa katu. A'erehe ihé rury katu ti.

8

Tamatarer ke me'é ame'é rehe har

1Jande mu ta! Pesarahd! Masendo ywy pe
Jesu kotyhar ta ixo. Ame'é ta rehe Tupa usak
katu. A'erehe a'eta ma'ema'eha ke pekwa, ame'é
ke japutar. 2 A'eta ke amd ta mupyrara te hii. Aja
Tupa rehe jurujar katuha ke amd ta mukanim ta
tipe. Ani. Mukanim ym. Masendo ywy pe har ta
hury katu te hii, a'erehe tamatarer ke a'eta me'é
me'é hii. Heta ym a'etama’e ke. Ani. A'eta me'é
me'é katu riki. 3 Ko apandu pehé pe. Ima'e ke
namo a'eta ixo, ame'é ke a'eta me'é me'é. Jete.
Ame'8€ 'ar koty te we a'eta me'd me'd. Aja ju-
munixoi a'eta juehe, ame'éja saka. A'eta putar,
a'erehe aja a'eta me'e me'é katu. 4 A'eta jande pe
pandu pandu hii: “Jundéi ywy rehe Tupa kotyhar
ta ixo. Pyrara ixo. Ima'e ym te ma'e ke. Ame'é ta
rehe jande jahaihu tar katu. Jandema'e tamatarer
ke jamatyr ta. Ma peja ame'€ ke peraho nga pe”
aja masendo ywy pe har ta pandu hii jande pe.

5 Ta'yr mi a'eta matyr ta aja jakwaha nai. Ani.
Heta te hti matyr riki. Amd we ti. Kuja a'eta
pandu py: “Jande riki Tupa kotyhar ta ke jande”
aja riki. A'erehe Tupd putar aja jamu'e, ame'é
ke a'eta ma'ema'e ti. ¢ Ame'é jakwa raha, Tit pe
japandu: “Tit! Amukwehe Korin ok ta pe har ta
pe tamatarer matyriha ke nde eremu'e. Pe, a'eta
matyr. Apo ixoty ejywyr eho ti. Pe, matyriha ke
emumba. Aja rahd, upa matyr ta. Jesu kotyhar
ta ma'e ke ima'e ym te, ame'é ta pe ame'é ke a'eta
mondo tar katu” aja japandu Tit pe. 7 Peh&ma'e
ke mate hii pehi. Kuja. Tapijar te'e we Tupa rehe

jO pejurujar katu te. Amo ta ke pemu'e katu te
pexo ti. Tupa je'€ha ke pekwa katu te ti. Upa ma'e
katu ame'é ke jc“) pema’ema'e tar katu ti. Jande
rehe peh€ pepy'a katu te hii ti. Upa aja pehe Aja
pehema e pehti aja saka. A'erehe apo ima'e ym te
ame'é ta pe tamatarer ke pemondo katu te hi, aja
japutar.

8 Pehé pema'ema'e ame'é ke ihé apandu ym ta.
Ima'e ym te ame'é ta pe tamatarer ke amo ta riki
mondo tar katu te hii, aja pehé pe ihé amujekwa
tar katu. A'erehe amo ta aja pehé ti. Aja rah3,
myja me'é ima'e ym te ame'é ta pe peme'é¢ me'é
katu my, ame'é ke ihé akwa tar katu. Aja ame'é ta
rehe pepy'a katu, aja pemujekwa ta.

9 Pesarahd! Jesu Kirisutu, jandema'e sawa'e te
riki awa ta rehe pyrara usak, ame'é ke pekwa.
Ywa pe upa katu te ima'e ke pehi. Ani. Upa hijar.
Pe, kome'é ywy keruhil pe uwyr rahd, ima'e ym te
aja ixo. Pehé ke a'e muha tar katu, a'erehe ima'e
ym te ixo. Aja rahd, ywa pe pehéma'e ke mate hii
ta. (Aja pekwa pekwa pexo. Ajarah, sehar ima'e
ym te ame'é ta pe peme'é me'é katu ta me'é te'e ti.)

10 Petei warahy 'ar aha oho apo. Ima'e ym
te ame'é ta pe tamatarer ke pemondo tar katu.
Tamatarer pematyr riki. (Ame'é upa ym we ri.)
Apo ame'é ke pemumba rahd, katu tiki, aja ihé
apandu pehé pe. Pehé riki ima'e ym te ame'é ta
pe pemondo tar katu py. Pe, pehé riki pematyr py.
Upa ym we ri. 11 A'erehe apo pemumbaraha! Pe-
matyr! Yman pepandu: “Ima'e ym te ame'é ta pe
tamatarer jamondo ta” aja. Aja apo pematyriha
ke pemumba. Pehéma'e tamatarer pehi apo 'y.
Ame'é ngi pematyr. 12 Tamatarer ke peme'é tar

katu rahd, pehéma'e ngi har peme'é katu. Ame'é
rehe Tupa pandu: “Katu tiki” aja. Pehé&ma'e ym
rahd, peme'éd ym. Ame'érehe Tupd pandu ti: “Katu
tiki” aja ti. Juja katu te.

13-14 “pehé jo riki peme'¢ katu. Amd ta ani” aja
ym ihé& aputar. Apo pehéma'e riki heta. A'erehe
ima'e ym te ame'é ta pe pemondo katu rahd, katu
tiki. Yman rahd, pehé&ma'e ym te rahd, pe, amo
tama'e heta rahd, pehé pe ame'é ta riki me'é me'é
tati. Ajarah3,juja katu te ngd me'é me'é nga jupe.
15 Aja Tupa je'eha rehe panduha ihi:

“Ma'e ke amd matyr hii, ame'é ke pyta hii ym.
Ma'e ke ta'yr mi matyr, ame'é ke uhyk katu ipe” aja
panduha ihi.

Tit namo ehe katu ame'é ta oho ta

16 Jande aja Tit kuja putar ti. “Korin ok ta pe
har ta tamatarer matyr. Upa ym we ri. Ame'é
ke mumba rah§, katu tiki” aja a'e putar ti. Ame'é
putariha ke Tupd muwyr ipe. A'erehe Tupa
pe japandu: “Ne jo riki katu te me'é ke” aja.
17 JTapandu ipe: “Korin ok ta pe har ta rehe esak
eho” aja Tit pe. A'e pandu: “Ha! Ihé aho tar katu
te ti. Ame'€ ta ke amu'e ta aho k§” aja jande pe
pandu. Japandu ym rahd we, a'e oho tar katu.
A'erehe a'e pandu: “Ihé aho ta k{” aja. 18 Tit namo
amo jande mu ke jamondo ta jaxo. Ame'€ rehe har
se upa Jesu kotyhar ta pandu: “Katu a'e. Myrandu
katu a'e pandu pandu katu riki” aja. Ame'é ke
jamondo ta jaxo, Tit namd. (Ame'€ ta tamatarer
matyriha ke mumba ta pehé koty.) 19 Amd we ti.
Jesu kotyhar ta pandu ipe: “Nde ke jande japutar.
Pautanamo eho katu. Amo Jesu kotyhar ta pyrara

ixo. Ame'é ta pe Pau ta namd tamatarer eraho
ti. Ame'é ta rehe jande jahaihu tar katu, ame'é ke
emujekwa eho t1” aja. Aja rahd, tamatarer pyhyk
ame'é ta pandu ta: “Ne jo riki katu te me'é ke” aja
Tupa pe.

20-21 Ma tamatarer hii pehé peme'd. “Ame'g ke
Pautajuehe pyhyk pyhyk” ame'é€je'é je'@8hajaputar
ym. A'erehe jetehar jamuhdi tar katu jamondo.
Aja Tupa ukwa ame'é ke japutar ti. Aja upa nga
ukwa ame'é ke japutar katu ti.

22 A'erehe Tit ta namd ame'é jande mu ke ja-
mondo jaxo. Ame'¢ mu amd koty koty jamondo
kwe. Aja raha: “Pahar ihé aho ta” aja a'e pandu.
Apo pehé rehe a'e jurujar katu te. A'erehe pehé
rehe uhyk rahd, peh€ py'a ke a'e mata katu ta. Aja
rahd, tamatarer matyriha ke pemumba ta. Upa ta
pematyr. 23 Tit rehe har ih€ apandu ti. Thé namo
myrandu katu ke a'e pandu pandu ti. IThé namo
pehé py'a ke a'e matd tar katu ti. Pe, am6 mu ta Tit
namo oho taixo. Ame'é ta ke se Jesu kotyhar ta riki
mondo ti. A'eta je'8ha rupi ame'é mokoi ta oho ixo.
Ame'é ta ke amo ta ukwa rahd, Kirisutu pe pandu:
“Ne jo riki katu te me'é ke” aja. 24 Ame'é ta pe
pemujekwa. Pyrara ixo ame'é ta rehe pehé pepy'a
katu, aja pemujekwa. Tamatarer pemondo rah,
pehé pepy'a katu amod tarehe, aja pemujekwa. Aja
rahd, upa Jesu kotyhar ta ukwa ta ti. Amo we ti.
Jandejapandu: “Korin ok ta pe har tatamatarer ke
matyr katu ta” aja riki jande. Ame'é riki jetehar te
ke aja ma peja pemujekwa katu nga pe ti. A'erehe
tamatarer pematyriha ke pemumba katu.

Jesu kotyhar ta rehe haihu katu ame'é rehe har

1Jundéi ywy pe Tupa kotyhar ta ixo. Ame'é ta
pe amo Jesu kotyhar ta tamatarer ke mondo ixo.
Ame'€ rehe har pehé pekwa, a'erehe ame'é rehe
har amd we hti ih& amupinim. Anita. 2 Ame'€ ta
pe tamatarer ke pemondo tar katu ti, aja ih& akwa
katu. A'erehe pehé rehe har masendo ywy pe har
ta pe ihé apandu katu. “Ngere ywy pe jande mu
ta ixo. Korin ok ta pe har ta ke. Ima'e ym te ame'é
ta pe a'eta tamatarer ke mondo tar katu” aja ihé
apandu. “Jete. Yman amo warahy 'ar raha, ame'é
ta tamatarer ke mondo ta tipe” aja jande japandu.
Ame'é ke masendo ywy pe har ta ukwa rah3,

tamatarer ke ame'd ta mondo tar katu ti. 3 Amo ta
pe japandu: “Korin ok ta pe har ta tamatarer ke

matyr katu riki” aja jande. Pe, tamatarer pematyr
ym rahd, amo ta pandu ta: “Pau te'e pandu” aja.
A'erehe jande mu ta ke pehé koty jamondo jaxo.
Pehé namo ixo rahd, tamatarer ke pematyr katu
ta. Upa pehi ta. 4 Ani rahd, peh€ ngi jande ruxi
ta. Thé namd masendo ywy pe har ta pehé rehe
uhyk rahd, tamatarer nixoi, aja jakwa. Aja rah3,
pehé ngi jande ruxi ta. Pehé rehe jajurujar katu
riki a'erehe pehé ngi jande ruxi ta. Pehé ruxi ta
pehé ke ti. 5 A'erehe jande mu ta pe ihé apandu:
“Korin ok ta pe peho py. Pehéraikwer rupiihé aho
ta. Korin ok ta pe har ta pandu: ‘Tamatarer jande
jamatyr ta’ aja. Ame'€ ke a'ep pe har ta namo
pematyr” aja ih& apandu. Aja raha, pehé rehe
ihé& ahyk rahd, tamatarer pehi ta. Aja raha, pehé
ruryha namo tamatarer pematyr, aja pemujekwa

ta ngd pe. Peme'g tar ym ha namo pematyr. Ani.
Aja ym riki. Pehé rury katuha namo pematyr.

Huryha namo peme'é katu

6 Heta ym ma'e ra'1 ke amd jytym raha, ta'yr
mi i'a ke matyr ti, ame'é ke pekwa pekwa pexo.
Heta te ht ma'e ra'T ke amo jytym rahd, heta te
hiii'a ke matyr ta ti. (Aja tamatarer me'éha ke ti.
Heta tamatarer peme'é rahd, heta ma'e ke pehé
pe Tupd muwyr ta ti) 7 A'erehe: “Kuja hetaha
ih& ame'é ta” aja amd pandu. Aja rahj, aja a'e
me'é rah§, katu tiki. Huryha namo me'é, ame'é ke
rehe Tupd hury katu ti. A'erehe me'é tar ym ha
namo6 amo me'é rahd, katu ym. “Ma! Ihé ame'é
ta me'é te'e” aja ukwaha namo me'é rahd, katu
ym t1. 8 Peh& pexoha rehe ma'e ke peputar, ame'&
ke Tupd muwyr ta. “Ma’e ke jande pe emuwyr”
aja Tupd namo pepandu, ame'€ 'ar koty te we a'e
muwyr ta. Aja rahd, aja te'eha pehé pexoha rehe
ma'e ke pehi. Amo6 we hii pehéma'e pehi ta. Aja
rahd, ame'& ngi har pyrara ixo ame'é ta pe peme'é
katu. 9 Aja riki Tupa je'éha mujekwa. Kuja Tupa
je'8ha rehe panduha iht:

“Ma'eima’e ym te ame'é ta pe Tupd muwyr katu te
hii. Aja te'eha pyrara a'e usak katu ixo” aja
riki.

10 Ma'e ra'T ke amd jytym rahd, tyard rahd, i'a
pehi ti. Ame'& ke Tupd muwyr ipe, ame'&ja saka.
Awa mi'u ke a'e muwyr katu ti. Aja pehé pe ti.
Pehé pexoha rehe ma'e ke peputar, ame'é ke Tupa
upa muwyr ta pehé pe ti. Amoé we hii muwyr
ta pehé pe ti. Aja rahd, pehéma'e pehii ta. Aja
rahd, ame'd ngi harima'e ym te ame'é ta pe peme'é

me'é katu te we hii ta ti. 11 Pehéma'e ke heta hii,
aja Tupd muwyr ta pehé pe. Aja te'eha ta. Aja
rahd, ima'e ym te ame'é ta pe peme'é katu ta. Aja
te'eha pexo ta. Pehé& pematyr, ame'é ke jamuhai
jamondo. Aja rahd, pyhyk ame'é ta pandu ta: “Ne
jo riki katu te me'é ke” aja Tupd pe. 12Pehépeme'é,
ame'é riki ima'e ym te ame'é ta pe peme'é katu
ta. Tupd kotyhar ta ima'e ym te rahd, ame'é ta
pe peme'é katu ta. Pe, a'eta pyhyk rahd, Tupa pe
pandu ta: “Ne jo riki katu te me'é ke” aja pandu hti
ta. 13 Tamatarer pehé& pematyr hii rahd, myrandu
katu rehe pehendu katu, aja pemujekwa katu nga
pe. Kirisutu rehe har myrandu katu ame'é ke
pehendu katu. A'erehe Tupd pe ngd pandu ta:
“Ne jo riki katu te me'é ke” aja. Ame'é myrandu
katu pepandu pandu katu ti. Jundéi ywy pe Jesu
kotyhartaixo. Ame'é ta pe tamatarer peme'é katu.
Amo ta pe peme'é katu ti. 14 A'erehe pehé rehe har
Tupd namo a'eta pandu pandu katu. Pehé rehe
a'eta ipy'a katu riki. Pyrara ixo ame'é ta pe peme'é
katu rahd, katu tiki, aja pehé pe Tupd mujekwa.
Aja pehé rehe a'e usak katu te hii. 15 Ma'e katu
te ame'é ke amo te'e me'd. Mard ka ym hepyha
mangaha. Katu te hii. Aja jande pe Ta'yr ke Tupa
muwyr ti. A'lerehe mé pejajande japandu ipe: “Ne
jO riki katu te me'é ke” aja riki.

10

“Ihé ke Kirisutu mondo” ame'é rehe har Pdu
pandu

1-2 Ko ih& Pdu. (Ihé rehe juru ai ame'g ta pe
apandu apo 'y.) Ihé rehe har ame'é ta pandu:
“Jande namd Pau ixo rahd, jande ngi a'e kyje,

a'erehe hatd ym pandu. Pepaite ixo rahd, ma
héatd panduha a'e mupinim jande pe” aja amo ta
pandu nai. Pesarahd! Katu ame'g ke jo Kirisutu
ma'ema’e. Wewe katu pandunga peti. Aja pehépe
ih& apandu tar katu ti. (A'erehe pehé py'a pemu-
ruwak, aja rahd Kirisutu aja wewe katu pehé pe
apandu ta ti.) Pehé& py'a pemuruwak ym rahd, ma
hata ihé aje'é je'é ta pehé pe. Pesarahd! Ihé rehe
juru ai ame'é ta pe hitd ihé aje'é katu, aja akwa
katu. (Tupa je'dha ke japandu rahd, tamatarer
hii japyhyk, aja ame'é ta pandu nai.) Ame'é ta
pe, hatd ihé aje'd ta, aja ihé akwa katu. 3 Awa
te'e aja jande jaxo t. Tupd rehe ipy'a ym ame'é
ta namo kome'é ywy keruhii pe jaxo. “Myrandu
katu riki te'e” aja amo ta pandu nai. Ame'€ ta
je'8ha ke jamukanim rahd, jande je'€harupiajaym
jamukanim. 4 Pesarahd! Tupa je'€ha rupi ame'€
ta je'@8ha ke jamukanim. Pyratdha ke a'e muwyr
jande pe. Ame'é namd myrandu katu ke putar
ym ame'8 ta ukwaha ke jamukanim. Ame'é ta te'e
pandu: “Myrandu katu riki te'e” aja riki. Ame'é ke
Tupdma'e pyrataha rupi jamukanim. 5Juehe har
Tupa muj ekwa ngd pe. Ame'¢ ke amd ta putar ym.
Je'é je'd hil ehe har. A'eta ukwa katu, aja a'eta jupe
nai. Upa ame'é ke Tupad je'€ha rupi jamukanim.
Aja rahd, ame'é ta ukwaha ke jamuruwak. Pe,
Kirisutu rehe hendu katu. ¢ Jande rehe pehendu
katu, aja upa pemujekwa jande pe. Aja rah3,
jande rehe hendu ym ame'é ta pe jaje'é je'é ta.
Ame'é ta pe jaje'é ta: “Pehé katu ym” aja.
7Pesaraha! “Pdu Kirisutu mondo ame'é ke aja
ym a'e” aja amo ta pandu nai. Ma! Ame'é ta awa
rehe jo usak te'e, aja ixo. Soroka pe jo usak te'e aja

ixo. Pehé koty amd Kirisutu mondo ame'é ke ixo.
Ma! Ehe har pekwa pekwa pexo ti. A'e Kirisutu
mondo ame'¢ ke rahd, ihé aja ti. 89 “Jandema’e
sawa'e te je'8ha rupi ih€é apandu pandu. Ihé ke a'e
mondo” aja pehé pe ihé apandu. Aja ihé apandu
hii riki. Ame'é ngi ihé ruxi ym. A'e je'€ha rupi
pexoha rehe har hatad ihé aje'é je'd. Ani. Aja
ym. Paper pinim ke pehé& pe ihé amondo axo.
Ame'€ pe pehé ke ih& amukyje. Ani. Aja ym
ihé aputar ti. Kuja aputar. Kirisutu je'€ha rupi
pehé py'a ke ihé amatd. Aja rahad i'ar koty te we
Tupa rehe jo pehé py'a pemapyk katu. Ame'é ke
aputar katu. (A'erehe ihé ke Kirisutu mondo.)
10Pesarahd! Kuja amd pandu ta my. “Paper pinim
ke Pau muwyr. HAatd je'éha ke a'e mupinim. Je'é
je'd hii, ame'é panduha ihi. Jande namo a'e ixo
rahd, pitu te'e a'e. A'e je'€ha te reko ym. Je'éha hata
ym te riki” aja pandu my. 11 Ame'g ta kuja ukwa
ta me'é te'e. Peh& namo ihé& axo ym rahd, paper
pinim ihé amondo. Ame'é pe hatd je'éha ke ihé
amupinim. Pe, pehé koty aho rah3, juja katu te ta.
[hé amupinim, aja pehé pe hita ihé aje'é je'€ ta k§.
Akyje ym ta ihé.

12 Amo ta pandu: “Jande riki katu te ame'¢ ta ke
jande” aja a'eta juehe har jupandu. Ame'é ta aja
ih& my? Ani. Aja: “Ihé& katu te ihé” aja ym ihé rehe
har akwa akwa axo. A'eta aja ihé ti, aja ym axo.
Juja ym. Ame'é ta pandu a'eta jupe: “Pesaraha!
Jande j6 riki katu ame'é ke jama'ema'e. Amo ta
aja ym jaxo. Jande jo katu” aja a'eta jupe ukwaha.
Ma! Ukwa ym te ame'é ta ke a'eta. Ka'u te'e ame'é
ta ke a'eta. 13 Aja ym ihé rehe har ihé apandu.
“Tupdma'e pyratdha namo myrandu katu apandu”

aja apandu. Aja ym rahd, aja ih& apandu ym ta
tipe.

Amo amo hekoha pe ihé ke Tupad mondo. Man-
ambe amd. Aep jo myrandu katu ke japandu
jaho. Ame'é hekoha jandema'e parakyha renda,
ame'éja saka. Pe, yman pehé koty jande ke Tupa
mondo. Jandema'e parakyha renda, ame'éja saka
ti. 14 Pehé koty jande ke Tupd mondo. Aja ym
rahd: “Tupa je'€ha rupi jajur” aja japandu ym ta
tipe. Yman pehé rehe jahyk rahd, myrandu katu
ke japandu pandu pehé pe. Ame'é myrandu katu
japandu rah3, Kirisutu rehe har japandu.

15Pesarahd! Ngd pe amd riki Tupa je'8hake mu'e
py. Ame'é raikwer rupi amo ta oho, pe, pandu:
“Jande jo riki Tupa je'8ha ke jamu'e katu” aja. Aja
ym jaxo. Ani. Kuja jaxo. Pehé koty jande ke
Tupd mondo. A'erehe pehé ke jamu'e. Aja rah3,
Kirisutu rehe pejurujar katu te we hii, aja japutar.
Ajarah3,i'ar koty te we Tupd je'8ha pehé ke jamu'e
katu ta. 16 Aja upa rahd, pehé rekoha kupe koty
myrandu katu ke apandu pandu ta aho. Myrandu
katu ke amo pandu ym, ame'é ta renda pe apandu
pandu ta aho. Aja rahd, amo ta pandu py, ame'é
renda pe haikwer rupi ihé aho ym ta. “Ihé jo pehé
pe Tupa je'éha ke ih& amu'e” aja ym ihé apandu ta
ti.

17Pesarahd! Kuja Tupad je'8ha rehe panduha ihT:
“Ihé jo riki ama'ema’e katu” aja amd pandu tar
katu rahd, kuja a'e pandu ta me'é te'e: “Jandema'’e
sawa'e te riki ma'ema'e, ame'é ke ko. Katu te
ame'e” aja panduha ihi. 18 Jandema'e sawa'e te
riki amod rehe har pandu ta: “A'e katu” aja. Aja
rahd, ame'g€ ke katu. Juehe har amo pandu: “Ihé

katu” aja. Aja rahd, katu aja ym a'e. (A'erehe ihé
rehe har Tupd pandu: “Nde katu” aja ihé aputar.
Sawa'e pandu ame'é ke ani. Aputar ym ame'é ke.)

11

Ma peja pehé ke Kirisutu mondo ame'é ta ran
muka'u te'eym
1 (“Katu ame'd ke ihé” aja ihé apandu raha)
aka'u te'e ame'é ke aja saka ih& apandu axo. Ma
peja pehé py'ahu te'e pehendu. 2 Pehé riki kijja
ixo te'e ame'é ke, ame'éja saka. Ma'e ka'u te'eha
ma'eha ipy'a pe nixoi te, ame'éja saka. Pe, petel
sawa'e pe jo pehé ke ihé apandu katu, ame'gja
saka. “Nde pe ih& ame'é ta” ame'éja saka. Ame'é
sawa'e Kirisutu ke. (Pe, Kirisutu ngi amd koty
pehé py'a pemuruwak, a'erehe pehé& rehe ihé
ajyty'ym.) Tupé aja ti. Pehé rehe jyty'ym ti. Aja
pehé rehe ajyty'ym ti. 3 Yman Ewa pe mbai te'e
pandu. Satana riki. (Ajd ramiii a'e.) Pandu katu
tipe. Ani. Muka'u te'e Ewa ke. Aja pehé& ke amo ta
muka'u te'e ta my ti. Ame'é rehe ihé& ajumupyai.
Muka'u te'e rahd, Kirisutu rehe jo pehé pepy'a
katu te, ame'é ke pehijar ta my. 4Pehé pe Jesurehe
harjande jamu'e. Amo kotyhar Jesurehe har amo
ta mu'e pehé pe. Pe, ame'é ta rehe pehé ruryha
namo pehendu katu. Katu ym aja. Tupa je'€ha ke
japandu rahd, Tupdma'e pyratdha namo ma'e ke
jama'ema'’e, aja jetehar te ke aja jamujekwa. Apo
amo kotyhar Tupa'a rehe har amo ta mu'e. Ame'é
rehe pehendu katu. Katu ym aja. Myrandu katu
ke pehé pe japandu. Ame'é rehe pejurujar katu.

Apo amo kotyhar myrandu katu ke amo ta pandu
pehé pe. Ame'é rehe pehendu katu ti. Katu ym aja.

5> Kirisutu mondo ame'é ta ke pehé koty ixo apo.
“Jande katu te” aja ame'é ta ukwa a'eta jupe nai.
Ani. Ihé 'ar koty te we katuha, aja ym ame'é ta, aja
akwa. 6Ma'e pandu katu te htiame'é ke aja ymih&.
Ani. Tupa rehe har akwa katu te hti ame'é ke ihé,
aja jo ihé akwa. Ame'é ke pehé pe ihé amujekwa
katu. Aja te'eha pehé pe ihé amujekwa. (Aja rah3,
ihé rehe pehendu katu ta apo my.)

7 Myrandu katu ke jande pe Tupd mujekwa.
Ame'é ke pehé pe ih& apandu pandu. Arahéa pehé
ngi tamatarer ke ih& apyhyk ym. A'erehe: “Pau
Kirisutu mondo ame'é ke aja yma 'e” aja pekwaha

nai. Ani. Kirisutu mondo ame'é ke ihé. Pesaraha!
Ngama'e miasu aja ih& axo, a'erehe ih€ aparaky

axo. Aja tamatarer apyhyk. Ame'€ pe jo ih€ma'e
ajo'ok katu. Ngdma'e miasu aja ihé axo, a'erehe
katu ym my? Ani. Katu tiki. Aja ih& axo. Aja raha
Tupa rehe har pejumu’e katu. Aja katu pehé pe.

8 Pehé pe myrandu katu ke ih& apandu pandu
axo rahd, amo ta ngi tamatarer ihé apyhyk. Amo
hekoha pe Jesu kotyhar ta ixo. Ame'¢é ta ngi
tamatarer ihé apyhyk. (Pehé& ngi ani) Ihé pe
a'eta te'e me'€ me'é. A'erehe ame'é tama'e ke
ih& amukanim, ame'&a saka. (A'erehe ih&ma'e
ke upa pehi) Aerehe pehé& pe myrandu katu
ihé apandu pandu. (Aja pehé namd ma'e ke
ihé ama'ema'e.) 9 Pe, peh& namo ihé axo rah4,
tamatarer ke ihé aputar rahd, pehé&ma'e ke ihé
apyhyk ym. Masendo ywy pe har ta jande mu ta
riki tamatarer ke muwyr ihé pe. Upa ihé aputar
ame'é ke a'eta muwyr. Yman: “Tamatarer ihé

aputar” aja apandu ym pehé pe. Aja yman rahj,
apandu ym te ta ti. Aja te'eha apandu ym ta.

10 Kirisutu kotyhar ke ih&. A'erehe jetehar ke
apandu. Kuja. “Myrandu katu ke ih& apandu axo
rahd, amdma'e tamatarer ke ih& apyhyk ym te ta”
aja ihé akwa. Aja te'e ta ihé. Pehéma'e tamatarer
apyhyk ym te ta. Aja upa ngere ywy pe har tama'e
ihé apyhyk ym ta ti. (Ngere ywy pe pexo. Korin
ok ta aja t1. Ngere ywy rehe ihi ti) 11 “Jandema’e
tamatarer Pau pyhyk ym, a'erehe jande rehe a'e
ipy'a ym” aja amo ta pandu nai ti. Ani. Aja ym.
Pehé rehe ihé apy'a katu, ame'é ke Tupd ukwa
katu ti.

12 Myrandu katu ih& apandu rahd, amoma'e
tamatarer ihé apyhyk ym we ta ri. Aja tapijar te'e
we ihé axo ta ri. Aja rahd, amd Kirisutu mondo
ame'€ ta kuja: “Pau aja myrandu katu ke japandu”
aja mard ka ym panduha. Ame'é ta amo tama'e
tamatarer ke pyhyk riki. A'erehe ih€ aja: “Ihé
apyhyk ym” aja mara ka ym panduha. Ame'€ ta
riki Kirisutu mondo ame'é ta ke a]a a'eta jupe.
13 Ame'é ta Kirisutu mondo ame'é ta ke aja ym.
Kirisutu mondo ame'é ta ran ke a'eta. Te'e a'eta
pandu. “Tupdma'e parakyha ke jama'ema'e” aja
te'e a'eta. A'eta rehe amd usak rahd, ame'é ta
Kirisutu mondo ame'é ta ke a'eta aja riki. Ani.
Muka'u te'e nga ke ame'é ta.

l4Pesarahd! Satana riki jumuruwak. (Aja rami
a'e.) Tupa je'éha rahoha katu te aja a'e jumu-
ruwak. Aja a'e muka'u te'e ngd ke. 15 A'erehe
Satana kotyhar ta jumuruwak riki ti. Kuja. “Katu
ame'é ta ke jande. Jetehar te ke japandu nga pe”
aja ame'é ta pandu nai. Pandu ame'é ta ran, aja

ame'é ta jumuruwak. (Aja Kirisutu mondo ame'é
ta ran ta ke.) Aja muka'u te'e nga ke. 'Ar rehe
angaha uhyk rah§, ame'é ta ke Tupd mupyrara ta.
Ame'é ta ma'ema'eha, aja mupyrara ta. (A'erehe
Kirisutu mondo ame'é ta ran rehe pehendu ym.)

Kirisutu mondo ame'é ke aja Pdau ixo rahd, a'e ke
nga mupyrara hii

16 Thé riki aka'u te'e ame'é ke, aja pehé ngi har
amo ta ukwaha a'eta jupe. Aja ym rahd, katu tiki.
Pe, apandu ti. “Ih& aka'u te'e ame'é ke ih&” aja ihé
rehe har apandu we mi rahd, ma peja: “Pau ke
japutar” aja pepandu. Aja rahd, mu'eharan ta aja
saka: “Ihé katu” aja ih€& axo ihé jupe. 17 Ame'é ke
ihé apandu rahd, Tupa je'€ha rupi ym ihé apandu.
[héma'e je'8ha rupi apandu. “Ihé katu” aja apandu
rahd, aka'u te'e ame'é ke ih€ aja apandu axo. (Aja
rahd, ihé rehe pehendu katu ta my ti.) 18 “Ihé katu”
aja pandu ame'é ta heta ixo. Awa te'e aja pandu
ti. A'erehe ihé apandu ti. “Ihé katu” aja ihé jupe.
(Ajarahd, ihé rehe pehendu katu ta my ti.) 19Pehé
pekwa katu te aja pekwaha pehé jupe. Ma! Pekwa
katu tipe. Ka'u te'e ame'é ta katu aja pekwaha. Pe,
ame'é ta rehe pehendu katu. (Aja raha, ma peja
ihé rehe pehendu katu ti. A'erehe aka'u te'e ame'é
ke ihé aja ihé axo t1.)

20 Pehé ke amo koty koty mondo ame'€ ta rehe
har pepandu: “Ma peja pexo” aja. Peh&ma'e ke te'e
pyhyk raho ame'é ta rehe har: “Ma peja peraho”
aja ti. Pehé ke a'eta muka'u te'e ti. “Ma peja” aja
pepandu ti. “Jaxer ai ame'€ ta ke peh&” aja a'eta
ukwaha pehé rehe har. “Ma peja” aja pepandu
tl. Pehé ke a'eta nupd, aja pehé jaxer aja a'eta

ukwaha. Pe, pepandu: “Ma peja” aja. 21 Ma!
Ame'é ta ma'ema'eha aja ihé ama'e ym. Ihé ruxi
ingi, a'erehe ih& ama'e ym riki. A'erehe ihé pitu
te'e, aja amo ta ukwaha nai. Ma! Je'dha te areko
ym ihg, aja a'eta ukwaha nafi ti.

Ma'e ke rehe har: “Ma! Katu te” aja amd pandu
tar katu rah§, ihé aja ti. “Katu te” aja ih& rehe har
apandu. Ajarahd, aka'ute'eame'é@ ke ihé, aja akwa
ihé juehe har. (Aja rahd, ihé rehe pehendu katu
ta my ti.) 22 Kirisutu mondo ame'é ta ran jundéu
awa ta ke my? Ihé aja ti. Jundéu awa ke ihé tI.
Ame'8 ta Amard raind ta ke my? Ihé aja ti. Amara
raind ke ihé ti. 23 Kirisutuma'e parakyha ke ame'é
tamy? Ame'é ta 'ar koty te we ihé riki Kirisutuma'e
parakyha ke. (Aja Kirisutu mondo ame'é ke ihé,
aja amujekwa pehé pe.) Aja apandu rah3, aka'u
te'e ame'é ke ihé&, aja akwa ihé juehe har. Kirisutu
mondo ame'€ ta ran 'ar koty te we myrandu katu
ke ihé apandu pandu. Ame'é ta 'ar koty te we
kyndaha pe ihé ke amo ta kyndaraho. Ame'é ta'ar
koty te we ih& ke amo ta pirok hii. Ame'é ta 'ar koty
te we tate ih& amand. (Aja Kirisutu mondo ame'é
ke ih€&, aja amujekwa pehé pe.)

2450'0 pirer pe ih€ ke jundéu ta awama'e kapitd
ta nupd hi. Kuja, 39 hetaha ihé kupe rupi nupa.
Aja kuja hetaha. Awa po wajar peteihar upa aja
riki. 25 Homa awa ta ihé ke nupa ti. Myra ra'yr
pe nupa. Ame'é kuja hetaha, mahapyr. Peteihar
ihé rehe parahy ame'é ta ita ombor. Thé ke japi
tipe. Tate ihé ke jukwa. Jarusu keruhii pe ihé aho
axo raha, jarusu keruhti ke y kotok keruhii upa
mupépen. Mahapyrihar aja ihé axo. Amo raha, y
pe ih€& axo. Aja te'e pytun oho. Aja te'e xu'em oho

ti. Tate ih& ke y jukwa. (Aja Kirisutu mondo ame'é
ke ih&, aja amujekwa pehé pe.)

26 Amd amd hekoha pe ihé awata aho rahg,
pyrara ihé axo. Y tiha ame'€ tate ihé ke jukwa.
Ma'e mukaniha ta tate ih& ke jukwa ti. Ihé ke
jundéu awa ta tate jukwa ti. Jundéu awa aja ym
ame'é ta tate jukwa ihé ke ti. Ok ta pe ihé axorah3,
ih& ke amo ta tate jukwa ti. Ka'arupiihé awata axo
rahd, pyrara ihé axo ti. Y ramiii aha aho rah3, tate
y ihé ke jukwa ti. Ihé rehe katu ame'é ta ran ihé
ke mupyrara ti. (Aja Kirisutu mondo ame'é ke ihé,
aja amujekwa pehé pe.)

27 Thé aparaky te hii. Ihé re'd te ihé axo ti
Pyrara ih& axo, a'erehe am6é amo rahd, ihé aker
ym. Myahy hii ih& axo ti. Ma'e ke ihé a'u ame'é
ke amd amo raha nixai te. Pyrara ih€é axo ti. Amo
amo raha, ihé akeriha renda nixo6i te ti. Amod
amo rahd, ihéma'e mundeha nixai ti. (Aja Kirisutu
mondo ame'é ke ih&, aja amujekwa pehé pe.)

28 Amd we ti. Wera rah8 pame katu te Jesu
kotyhar ta rehe har ihé ajumupyai hii axo. Amo
amo ok ta pe ixo ame'8 ta rehe har ih& ajumupyai
hii axo. (Jurujar katuha ke hijar my, ame'é rehe
ajumupyai hii axo.) 29 Jesu kotyhar riki Tupa rehe
jO ipy'a mapyk wan rahd, ihé apyai ti. Pe, amd
rehe hendu, a'erehe ma'e jaxer ai ame'é ke amd
ma'ema'e rahd, ihé apyai te hii ti. (Aja Kirisutu
mondo ame'é ke ihé&, aja amujekwa pehé pe.)

30 “Thé katu te” aja ihé& jupe apandu ta me'é te'e
rahd, ihé riki pitu te'e aja ih& amujekwa ta. Ame'é
rehe har ihé apandu katu ta. 31 Ihé te'e apandu
ym, aja Tupd ukwa katu. A'e riki Jesuma'e pai
keruhii. “Ne jo riki katu te me'é ke” aja Tupa pe

japandu. Jesu jandema'e sawa'e te a'e. Pesaraha!
Te'e apandu ym ihé&. 32 Ndama ok ta pe ih& axo
rahd, ihé ke kapitd pyhyk ta tipe. Arahd Are
riki kapitd keruhii. Hardha ta pe kapita pandu:
“Ok ta rukwen keruhii rehe pehard. A'ep Pau ke
pepyhyk” aja riki. 33 Ani. Thé ke a'eta pyhyk ym.
Ok ta kurar ngi ihé ke ih& rehe katu ame'é ta mujy
mondo. Wasdkaran keruhii pe mujy mondo. Kurar
soroka rupi mujy mondo. (Aja ihé& ajan aho ingi.
Ajaihé pitu te'e, aja ihé& amujekwa nga pe.)

12

Pau pe ma'e ke Tupd mujekwa

1«Thé katute” aja apandu ihéjuperahd, katu ym
ajaakwa. Ani. (Pehé koty Kirisutu mondo ame'é ta
ran ixo. Ixeraiha aja ame'é ta usak ht, aja pandu.)
A'erehe: “Katu te” aja ame'é ta ukwaha jupe nai.
A'erehe ajaihéti. Ihé keraiha ajaih&asak ti. Ame'é
rehe har apandu ta apo 'y. Jandema'e sawa'e te
mujekwa ih& pe. Ame'é rehe har ih& apandu ta
apo'y. 2Yman ywa pe ihé ke Tupd raho. Ywa te
hii, aja akwaha. Yman riki. Kuja, 14 warahy 'ar
aha oho apo. Ihé ke a'e raho te my? Ihé keraiha
aja ih& asak my? Ame'é ke Tupa jo riki ukwa katu.
[hé akwa ym. 3 Kuja. Pahar Tupd ixo ame'¢€ pe
ihé ke a'e raho. Ame'é ke jetehar te my? Thé akwa
ym. Ihé keraiha aja ih& asak my? Ame'é ke Tupa
jo ukwa katu, aja apandu ti. 4 A'ep ma'e ke ihé
ahendu. Ame'é rehe har mard ka ym amo pe ihé
apanduha. Je'€ha nixoi. [hé ahendu ame'é ke amo
pe apandu ym tame'é te'e. “Emujekwa ym nga pe”
ajaihé pe a'e pandu. SMa'e ke ihé ahendu, a'erehe:

“Ihé& katu te” aja akwa ihé jupe. Ihé& rehe har:
“Katu te” aja ym apandu. Ihé pitu te'e, ame'é rehe
harj6 ihé apandu katu. 6“Ywa peih€& asak aho” aja
ihé apandu rahd: “Ma! Ka'u te'e ame'é ke a'e” aja
ihé rehe har apandu ta my. Ani. Jete ih& apandu,
a'erehe aka'u te'e aja ym ihé. Ywa pe ihé asak
aho, ame'é rehe har ihé apandu ym ta. Pesaraha!
Kome'8 ywy keruhii pe ih& ama'ema’eha ke rehe
amo usak. Thé apandu ame'é ke rehe hendu ti.
A'erehe ihé rehe har ukwa katu. (Kirisutu mondo
ame'é ke ihé&, aja ukwa katu.)

7Mate hii katu ame'é ke ihé asak, a'erehe: “Ihé
katu te” aja ih& axo my? Ani. Aja Tupd putar ym,
a'erehe ma'e ahy te ame'é ke ihé pe a'e muwyr.
Ame'é riki Satanama'e je'8harahoha, aja saka. (Aja
ramii a'e.) A'e riki ih& ke mahy, ame'&ja saka.
Aja raha: “Ihé katu te” aja ym ihé akwa akwa
axo. 8 Ame'd ahyha rehe har Tupd namd ihé
apandu. Mahapyr ihé apandu: “Ihé& ngi ahyha ke
emukanim” aja apandu ipe. 2 A'e pandu:

—Ani. Amukanim ym ta. Nde rehe ihé apy'a
katu te. Ame'¢€ joO riki katu. Ame'é ke a'ewan nde
pe. Nde pitu te'e rahd, ih&ma'e pyratdha ke nde
eremujekwa katu ngad pe — aja Tupa ihé pe.

A'erehe: “Ihé pyrdtd ym” aja ihé apandu katu
nga pe. Ihé pitu te'e rahd, Kirisutuma'e pyrataha
ih& namo ixo. A'erehe ihé rury katu te. 10Thé pitu
te'e rahd, ihé rury katu ihé axo. Thé rehe amo ta
juru ai rahd, ihé rury katu ihé axo ti. Ihé apyrara
rahd, aja ti. Ihé rury katu axo ti. Thé ke amo ta
mahy rahd, aja ti. Thé rury katu axo ti. Méate ihé
akwaha aja rah3, aja ti. Ihé rury katu ihé axo ti.
Upa ame'éja rahd, ihé rury katu. Kirisutu kotyhar

ke ihé&, a'erehe ihé& rury katu ihé axo. Ihé pitu
te'e rahd, Kirisutuma'e pyratdha ke ihé amujekwa
katu nga pe, a'erehe ihé rury katu ihé axo.

Korin ok ta pe har tarehe Pdu jumupyai

11«Thé katute” ajaihérehe harihé apanduraha,
aka'u te'e ame'g ke ihé aja ihé axo. Ame'é ke pehé
rikiihé ke pemupandu, ame'&ja saka. “Pau katu te”
aja peheé riki pepandu ta me'é te'e ti. “Ihé katu te”
aja ymihé akwa. Pehé koty Kirisutu mondo ame'é
taranixo. Ame'é tariki: “Katu te hii” aja pekwaha
nai. Ame'é ta wyr koty te we ih& katuha aja ym ihé
axo. (Jande juja katu te jande ti. A'erehe aka'u te'e
ame'é ke ih€ aja ihé axo.) 12 Peh& namo ih€é axo
rahd, mara ka ym amo6 ma'eha, ame'é ke Tupdma'e
pyratdha namo ihé ama'ema'e hii. A'erehe ihé riki
Kirisutu mondo ame'é ke aja amujekwa pehé pe.
Ihé ke amo ta mahy rahd, ihé py'ahu te'e ahendu.
Aja Tup@ma'e pyratdha namo ih& ama'ema'e hi.
Ajarah3, ihé riki Kirisutu mondo ame'é ke ih€ aja
amujekwa pehé pe t1. 13 Amo ok ta pe Jesu kotyhar
tajy'ar. Ame'é ta wyr koty te we pehé katuha my?
Ani. Aja ym riki. Pe, kuja jo pema'e ym. Pehé pe
tamatarer ke ihé apandu ym. Pehéngi apyhyk ym.
Ame'€ j0. A'erehe: “Ma! Pau rehe Korin ok ta pe
har ta ipy'a ym. Tamatarer me'é ym ipe” aja amod
ta ukwaha nai. A'erehe pehé ruxi ingi my? Ma!
Ame'é ke ihé ama'eha, aja saka. A'erehe ihé apyai
t1. Ma peja ihé rehe pehé py'a pemujywyr katu.

14 Apo pehéreheihé asak tar katu ti. “Ihé asakta
aho” aja apandu ihé jupe. Mahapyrihar ke ame'g.
Ahyk rahd, pehé pe tamatarer ke ihé apandu ym
ta ti. Ame'é ke ih& aputar ym. Tapijar te'e we

Kirisutu rehe pehendu katu. Ame'é ke ihé& aputar
katu. Pesarahd! Ta'yn ta riki ipai ta rehe usak katu
ta me'é te'e, aja ym. Ipdi ta riki ta'yn ta rehe usak
katu ta me'é te'e. Ta'yn ta aja pehé. Ihé riki pehé
pai aja ti. A'erehe peh€& pe tamatarer ke apandu
ym ta. Ipai rehe ta'yn ta usak katu, aja ym ta.
15 Upa katu te ihéma'e ke ihé rury katuha namo
pehé pe ihé ame'é ta riki. Aja pehé py'a amata
ta. Jete! Upa ih@ma'e pyrdtdha namo ma'e ke ihé
ama'ema'e ta. Aja pehé py'a ke amata ta ti. Ma! Aja
pehé rehe ihé apy'a katu te hii. Aja raha iwyr koty
te we ihé rehe pepy'a my?

16 Thé aja pepandu apo: “Jete. Jande pe
tamatarer ke Pau pandu ym. Pyhyk ym” aja. Pehé
ngi har amod ta pandu my: “Ani. Jande ke Pau
muka'u te'e. Aja jandema'e ke pyhyk. Amo riki
pyhyk ipe” aja nai. 17 Myja me'é peh&ma'e ke ihé
apyhyk my? Myrandu rahoha ke pehé koty ihé
amondo. Ame'é ta riki pehéma'e ke pyhyk my? Ani
riki. 18 Tit pe ih& apandu te hii: “Korin ok ta pe eho.
Jesu kotyhar ta rehe esak eho” aja. Amd jande mu
keinamd ih& amondo ti. Peh&ma'e ke Tit pyhyk, aja
pepandu my? Ani. A'e pyhyk ym ti. Ihé aja Tit ti.
Pyhyk ym ti. Peh€ py'a ke a'e mata tar katu ti. Ihé
aja a'e ixoha katu ti.

19 “JTande riki katu” aja jande rehe har japandu
pandu rahd, katu jande rehe har pekwa, aja
japutar my? Ani. Aja ym japutar. Jande rehe katu
ame'é ta ke pehé. Pehérehejapy'a katu. Pesaraha!
Jande rehe Tupa usak, aja jaxo. Pe, Kirisutu je'éha
rupi pehé pe japandu katu. Upa jande jama'eha
namo pehé py'a ke jamata katu.

20pPehé rehe ihé ahyk rahd, amo kotyhar pexoha
ajaihé akwa ta my. Ihé aputar, aja ym pexo, ame'é
rehe ih€ ajumupyai. Pe, peputar, aja ym ihé axo
my. Amo kotyhar ih& axoha aja pekwa ta my. Pehé
rehe ahyk rahd, peje'é je'é hii pehé jupe aja ihé
akwa ta my. (Aja rahd, pehé pe ihé aje'é je'é hi
ta ti.) Ame'd rehe ihé ajumupyai ta. Amo6 amo ta
rehe pejyty'ym, ame'é rehe ajumupyai ta ti. Pahar
peparahy nga rehe. Pehé pekyty'ym nga rehe my.
(Aja rahd, pehé pe ihé aje'd je'd hii ta ti.) Amo ta
rehe pehé juru ai my. Amo ta rehe har katu ym
pepandu my. “Katu te jande” aja j0 pekwa pehé
juehe har my. Jesu kotyhar tama'e jy'ariha renda
pe pejy'ar rahd, tyapuha rupi pejy'ar. Upa ajame'é
ihé akwa ta my. Aja rahd, ih€é aje'é je'é hil ta pehé
pe. Ame'€ rehe ihé ajumupyai. 21 Amo rahd, pehé
rehe ih& ahyk rahd, pehé ke ih& amupyrara ta my.
Ame'é rehe ihé ajumupyai. Pehé& ke amupyrara
rahd, ihé ke Tupd muhuxi, ame'éjasaka. Katu pehé
rehe har ihé apandu, a'erehe ih& ruxi ta. Yman
amo ta ma'e ka'u te'eha ke ma'ema'e. Amo kiija
rehe ka'u te'e. Amo sawa'e rehe ka'u te'e ti. Ma!
Katu ym! Ame'é ngi ipy'a ke ame'é ta muruwak
ym ri. Tupd koty muruwak ym ri. Ame'é ta rehe
ihé asak rah3, ihé ajixi'u ta.

13

Korin ok ta pe har ta pe Pau je'é hii
1Pehé rehe asak ta aho ti. Mahapyrihar ke apo.
(A'erehe peta k§.) Kuja Tupa je'€ha rehe panduha
ihi:
“Amo rehe har petei pandu: ‘Nde riki ma'e nde
ereka'u te'eha ke nde erema'e. Asak riki’

aja. Petel usak ehe rahd, pehendu ym ehe.
Mokoi riki usak ehe raha, ame'é mokdihar
ta rehe pehendu katu. Mokgihar ta 'ar koty
te we usak eherahd, ame'é tarehe pehendu
katu t1” aja panduha ihi.

A'erehe pehérehe ahykrahd, usak ame'é tarehe
ihé ahendu ta. 2 Yman mokd&ihar peh& namo ihé
axo rahd, ihé apandu pehé pe: “Ma'e ka'u te'eha
ma'eha ta ke ihé amupyrara ta” aja. Aja yman
ma'e ka'u te'eha ke ma'e ame'é ta pe ihé apandu.
Apo pehé& namo ihé axo ym. Ihé apandu katu ti.
Amd rahd, peh& namo ihé axo rahd, upa katu te
ma'e ka'u te'eha ma'e ame'é ta ke ih& amupyrara
ta. Pyta ym ta. Aje'é je'€ hii ta nga pe ti. 3 Kirisutu
je'8ha rupi ihé& apandu, aja pekwa tar katu. Ihé
ahyk rahd, ame'é ke upa katu te amujekwa ta.
Kirisutu pyréatd te hti ame'é ke a'e. Pehé ke a'e
mupyrara rahd, a'e pyratd te hii aja a'e mujekwa
ta pehé pe. (Aja ihé tI. Kirisutu mondo ame'é ke
ihé&, aja amujekwa ta pehé pe.)

4Myra nga mupia ame'¢ ke rehe Kirisutu mand
rahd, a'e pitu te'e aja ngd ukwaha nai. A'e ixuwe
katu te hii apo 'y. Ima'e pyratdha namd Tupa
mukwera katu muhem. Jande aja ti. Kirisutu
kotyhar ta ke jande, a'erehe jande pitu te'e aja nga
ukwaha nai ti. Pe, ixotyhar ta ke jande. A'erehe
ima'e pyratdha ke jande pe Tupd muwyr. Ame'é
ke pehé pe jamujekwa ta. (Aja rahd, Kirisutu
je'@8harupi pehé ke jamupyrara katu, aja pekwa ta.
Kirisutu mondo ame'é ta ke jande, aja jamujekwa
ta pehé pe ti.)

5Jetehar te Tuparehe pejurujar katumy? Ame'é
rehe har pekwa pekwa pexo. Kirisutu rehe peju-

rujar katu my? Pejurujar ym my? Ame'é ke pehé
jO pekwa katu. Pehé py'a rehe Jesu Kirisutu ihi
ym rahd, jaxer ame'é ta ke pehé, aja pekwa katu.
6 Jande riki Kirisutu mondo ame'é ta ke jande,
aja pekwa katu ame'é ke japutar. 7 Tupd namd
japandu: “Korin ok ta pe har ta rehe esak katu.
Aja rahd, ma'e jaxer ai ame'é ke a'eta ma'ema'e
ym ta” aja jande inamd. Aja japandu ipe rah3,
jetehar pehé ke jamu'e aja jamujekwa tar katu,
a'erehe my? Ani. Aja ym. Pexoha katu aja japutar,
a'erehe Tupa namo japandu pandu pehé rehe har.
“Jetehar ym P4u ta mu'e” aja amd ta ukwa nal.
Ani. Pexoha katu aja japutar katu ri. 8]Jetehar te
ke Tupd mujekwa, ame'é ke japandu ta me'é te'e.
Ame'é ke jO jamu'e ta me'é te'e.

9Jande pitu te'e aja jaxo rahd, jande rury katu.
Jande pitu te'e aja jaxo rahd, pehé ke jamupyrara
ym ta riki. Pehé pyratd, aja pexo rahd, pexoha ke
pemukatu ta, a'erehe jande rury katu ti. A'erehe
Tupa pe japandu: “Korin ok ta pe har ta rehe
esak katu. Aja rahd, upa mukatu ta” aja inamo
japandu. 10 A'erehe pehé& namd ihé axo ym rah4,
kome'8 paper pinim ke ihé amondo pehé pe. (Aja
rahd, pehé pexoha ke pemukatu ta, aja akwa.) Aja
rahd, pehé rehe ihé ahyk rahd, pehé pe ihé aje'é
je'@ ym ta me'é te'e. Jandema'e sawa'e te je'@ha
rupi pehé pe hatad ihé apandu ym ta me'é te'e. Ihé
pe a'e pandu: “Ihé je'@ha rupi epandu eho” aja.
(A'erehe a'e mondo ame'é ke ihé.) A'e je'€ha rupi
pehé py'a ke ih& amata tar katu. Aja rahd, pehé
py'a ke pemoi moi katu ta ehe. A'e je'€ha rupi hata
pehé pe ihé& apandu tar ym. A'erehe pexoha ke
pemukatu.

Katuha ke Pau mondo
11Thé mu ta! Pehé rury katu pexo! Pehé pex-

oha ke pemukatu. Thé amupinim ame'é ke rehe
pehendu katu. Peteihar aja pexo katu pehé juehe.
Pejumai ym ha namo pexo katu. Pehé rehe Tupa
ipy'a katu. Pehé py'a ke a'e muhury katu ti.

12 peh€ pejuman juman pehé juehe, aja pepy'a
katu pehé juehe pexo, aja pemujekwa katu nga pe.
Se ihé namo Tupa kotyhar ta ixo. Pehé pe ame'é ta
katuha ke mondo ixo.

13-14 Ma peja pehé rehe Jesu Kirisutu ipy'a katu
te hi. Jandema'e sawa'e te ke a'e. Ma peja pehé
rehe Tupdipy'akatute hiiti. Mad peja Tupa'a namo
pehé juehe katu pexo ti.

Upa.

